
CONGREGATIO GENERALIS LXVII 
14 novembris 1963 

Exc.mus P. D. PERICLES FELICI , arch. tit. Samosatensis, secretarius 
generalis Ss. Concilii: 

Moderabitur disceptationem circa cap. I I I schematis de episcopis et 
de dioecesium regimine, in hac 67 congregatione generali, em.mus ac 
rev.mus D. card. Iulius Dopfner, arch. Monacensis. 

Heri, vespere, improviso morbo correptus, obiit rev.mus D. Gabriel 
Sortais, abb. gen. Patrum Cisterciensium Reformatorum seu Trappi-
starum. Oremus pro eo. 

Em.mus P. D. EUGENIUS card. TISSERANT recitavit De profundis 
alternatim cum Patribus, additis versiculis et oratione. 

Secretarius generalis: Attendant Patres! A die 28 novembris ad 
diem 6 decembris anni 1964 celebrabitur in civitate Bombayensi in 
India sollemnis Congressus Eucharisticus Internationalis. Ad Concilium 
Oecumenicum quod attinet, ita res componentur et disponen tur ut 
Patres liberrime possint ad eumdem Congressum participare. 

Communico pariter Patribus: hodie distribuetur libellus qui conti-
net Epistolam Apostolicam SS. Domini nostri Pauli divina provi-
dentia Papae VI, cuius initium est a verbis « Summi Dei Verbum », 
quarto exacto saeculo post constituía a Concilio Oecumenico Tridentino 
sacra Seminaria. Textus est lingua latina. Sed crastina Patres poterunt 
ad ingressum huius Basilicae habere exemplaria in alus linguis. 

Hodie, prout iam feria I I anteriori nuntiatum est, procedetur ad 
suffragationem schematis de instrumentis communicationis socialis, post 
relationem de eodem factam. Ut omnes Patres iam probé norunt, suffra-
gatio fit, quoad singula capitula, per placet, non placet et placet iuxta 
modum. Quaecumque sententia igitur suum habet locum: placet, non 
placet, placet iuxta modum, sed modi exprimendi sunt. 

Nunc lego nomina eorum qui verba faceré postulaverunt circa cap. I I I 
schematis de episcopis et de dioecesium regimine. Hi sunt em.mi DD. 
cardd. Ioseph Siri, arch. Ianuensis in Italia, Stephanus Wyszynski, arch. 
Varsaviensis in Polonia, Bernardus Alfrink, arch. Ultraiectensis in Hol-
landia; exc.mi DD. Gerardus Coderre, ep. S. Ioannis Quebecensis in 

Canadá, Edmundus Peiris, ep. Chilavensis in Ceylon, Ioannes Garner, 
arch. Praetoriensis in África Meridionali, Franciscus Franic, ep. Spala-
tensis in Iugoslavia, Benedictas Reetz, sup. gen. Beuronensis O.S.B., 
Antonius Santin, arch. ep. Tergestinus in Italia, Ludovicus Cabrera, ep. 
S. Ludovici Potosiensis in México, Antonius de Castro Mayer, ep. Cam-
posinus in Brasilia, Andreas Perraudin, arch. Kabgayensis in Ruanda, 
Eugenius Hurley, arch. Durbanianus in África Meridionali, Ismael 
Castellano, arch. Senensis in Italia, Elias Zoghby, vic. patr. Melchitarum 
in Aegypto, Ioseph Sibomana, ep. Ruhengeriensis in Ruanda, Iulius 
Rosales, arch. Caebuanus in Insulis Philippinis, Georgius Mayer, ep. 
S. Rosae in Argentina, Vincentius Enrique, ep. Celsonensis in Hispania, 
Georgius Dwyer, ep. Loidensis in Anglia, Darius Miranda, arch. Mexi-
canus in México, Andreas Charue, ep. Namurcensis in Belgio, Carolus 
Quintero, ep. Vallipolitanus in México, Michael Ntuyahaga, ep. Usum-
buraénsis in Burundi, Victorius María Costantini, ep. Suessanus in 
Italia. 

1 - SCHEMA EMENDATUM DECRETI 
DE INSTRUMENTAS COMMUNICATIONIS SOCIALIS* [5] 

Hic textus Patribus distributus est in congregatione generali LXIV, 
die 11 novembris 1963. 

PROOEMIUM 

n. 1) ** 1. ínter mirifica technicae artis inventa, quae hodiernis prae­
sertim temporibus, Deo favente, humanum ingenium e rebus 
creatis deprompsit, peculiari sollicitudine Mater Ecclesia ea exci-
pit ac prosequitur quae hominis animum potissimum respiciunt, 

* Hoc schema, de quo in prima periodo Concilii disceptatum est, a 
Commissione de fidelium apostolatu; de scriptis prelo edendis et de spec-
taculis moderandis fuit emendatum iuxta « Propositionem » a Patribus pro-
batam in XXVIII Congregatione Generali. 

In eadem « Propositione » suffragationi Patrum subiecta sunt haec, 
quae sequuntur: 

« 1) Schema quoad suhstantiam placet. Et quidem máxime convenit 
ut Ecclesia in magisterio conciliari de re tanti momenti pastoralis expresse 
pertractet. 

2) Perpensis observationihus a Patribus Conciliaribus factis, extraban-
tur e schemate essentialia principia doctrinalia necnon generaliora linea-
menta pastoralia per competentem Commissionem Conciliarem eo fine, ut 
— servata rei integritate — in breviorem formam redigantur et suo tem­
pore sufragio Patrum subiciantur. 

3) Cetera vero, quae potius ad praxim et executionem pertinent, de 
expresso mandato Concilii, in forma Instructionis pastoralis edantur, cura 
Officii de quo in numero 57 schematis, adiuvantibus ex variis nationibus 
rei peritis ». 

Praedicta Commissio, iuxta Patrum manda tum, schema in valde bre­
viorem formam redegit, essentialibus principiis doctrinalibus et generalio-
ribus lineamentis pastoralibus retentis; eademque Commissio, rei integri­
tate servata, omnes Patrum observationes debita consideratione perpendit. 

N. B.: Litteris inclinatis seu minutioribus ponuntur emendationes minoris mo­
menti. 
Litteris vero grandioribus proponuntur nonnulla additamenta, quae in priore 
schemate locum non obtinuerunt, quin tamen substantiam prioris schematis 
immutent. 

* * Numeri referuntur ad schema quod in prima Concilii periodo Pa­
tribus propositum est [cf. vol. I, pars III, pp. 374 ss.]. 

[5] quaeque novas aperuerunt vias cuiusvis generis nuntios, cogitata 5 
ac praecepta facillime « communicandi ». E quibus vero inventis 
ea eminent « instrumenta » quae non modo singulos homines, sed 
ipsas multitudines totamque « humanam societatem », natura sua 
attingere ac moveré valent, sicuti prelum, cinematographeum, 
radiophonia, televisio et alia huiusmodi, quae proinde « instru- io 
menta communicationis socialis » mérito vocari possunt. 

(ex nn. 2 et 3) 2 . Novit quidem Mater Ecclesia haec instrumenta, si recte 
adhibeantur, humano generi valida praebere subsidia, cum multum 
conferant ad relaxandos et excolendos ánimos atque ad Dei re-
gnum propagandum et firmandum; novit etiam homines posse ea 15 
adhibere contra divini Conditoris consilium et in suorum ipsorum 
iacturam convertere; immo materno angitur doloris sensu ob 
damna quae ex pravo eorum usu humanae consociationi nimis 
saepe orta sunt. 

{ex nn. 8, 4, 5 et Quare Sacrosancta Synodus, Summorum Pontificum et Epi- 2 0 

113) scoporum, in re tanti momenti, vigilan ti curae instans, suum esse 
censet quaestiones praecipuas tractare cum instrumentis commu­
nicationis socialis conexas. Confidit insuper suam doctrinam et 
disciplinam hoc modo propositam, non modo christifidelium sa-
luti, sed etiam totius consortionis humanae progressui esse pro- 25 
futuram. 

CAPUT I 

DE ECCLESIAE DOCTRINA 

(ex n. 7 ) 3 . Carbólica Ecclesia, cum ad salutem universis hominibus 
afferendam a Christo Domino constituía sit ideoque evangeli-
zandi necessitate compellatur, sui officii partes esse ducit nuntium 

[6] salutis, ope etiam instrumentorum communicationis socialis, prae-
dicare hominesque de eorum recto usu docere. 

(ex nn. 9 et 10) Ecclesiae ergo nativum ius competit quodvis horum instru­
mentorum genus, quatenus ad christianam educationem omnem-
que suam de animarum salute operam sunt necessaria vel utilia, 5 
adhibendi atque possidendi; ad Sacros vero Pastores munus perti-
net fideles ita instituendi atque moderandi ut iidem, horum etiam 
instrumentorum auxilio, suam totiusque humanae familiae salu­
tem ac perfectionem prosequantur. 

CETERUM TOTIUS ECCLESIAE E S T HUIUSMODI INSTRUMEN- 10 
TA, LAICORUM PRAESERTIM OPERA, HUMANO CHRISTIANOQUE 

S P I R I T U V I V I F I C A R E , U T M A G N A E H U M A N I C O N V I C T O S E X P E C T A - [ 6 ] 

T I O N I D I V I N O Q U E C O N S I L I O P L E N E R E S P O N D E A N T . 

'X nn. 12, 13, 4. Ad recte haec instrumenta adhibenda omnino necesse est 
14, 16 et 17) ut omnes, qui iisdem utantur, ordinis moralis normas noscant et 15 

fideliter in hac provincia ad efectum deducant. « Rerum mate­
riam » ergo considerent, quae pro peculiari cuiusque instrumenti 
natura, communicantur; simul vero « adiuncta » seu circumstan-
tias omnes, hoc est finem, personas, locum, tempus ceterorumque 
prae oculis habeant quibus ipsa communicatio perficitur, quaeque 20 
eiusdem honestatem possunt mutare, vel prorsus novare; inter 
quae numeratur « modus agendi » uniuscuiusque instrumentorum 
proprius, eorum scilicet vis, quae tanta esse potest ut homines, 
praesertim si imparati sint, eamdem animadvertere, imperio re-
gere ac, si res ferat, reiicere, difficulter valeant. 2 5 

x n. 20) 5 . Praecipue vero necesse est ut omnes quorum interest rectam 
de horum instrumentorum usu conscientiam sibi efforment, prae­
sertim quod attinet ad nonnullas quaestiones nostra aetate acrius 
agi tatas. 

x nn. 21 et 75) Prima quaestio « informationem », quam aiunt, spectat, seu 3o 
nuntiorum exquisitionem atque evulgationem. Patet, profecto, 
eam, ob hodiernae humanae societatis progressum atque ob arc-
tiora vincula inter eiusdem membra, perutilem atque plerumque 
necessariam evasisse; publica enim et tempestiva eventuum re-
rumque communicatio pleniorem et continuam eorum notitiam 35 
praebet singulis hominibus, ita ut ipsi ad bonum commune effi-
caciter conferre possint omnesque auctiorem totius civilis socie­
tatis profectum facilius promoveant. Inest ergo in societate hu­
mana ius ad informationem de iis quae hominibus, sive singulis, 
sive societate coniunctis, secundum uniuscuiusque condiciones, [7] 
conveniant. Huius tamen rectum iuris exercitium expostulat ut, 
quoad suum obiectum communicatio sit semper vera atque, iusti-
tia et caritate servatis, integra; praeterea quoad modum sit ho­
nesta et conveniens, scilicet leges morales hominisque legitima 5 
iura et dignitatem, cum in nuntiis quaeritandis tum in evulgandis, 
sánete servet; non omnis enim scientia prodest « caritas vero aedi-
ficat» (1 Cor. VII I , 1). 

< nn 22 23 et 6. Secunda quaestio rationes respicit intercedentes inter artis, 
12) ut aiunt, iura et legis moralis normas. Cum increbrescentes de hac 1 0 

re controversiae non raro ortum ducant a falsis doctrinis de ethica 

et aesthetica, Concilium obiectivi ordinis moralis primatum abso-
lute ómnibus tenendum edicit, quippe qui ceteros omnes rerum 
humanarum ordines, artis non excepto, licet dignitate praestan-
tes, unus superet congruenterque componat. Solus enim ordo mo­
ralis hominem, Dei rationalem creaturam et ad superna vocatum, 
in tota ipsius natura attingit idemque, si quidem integre fideliter-
que servetur, ad perfectionem et beatitudinem plene assequendam 
ipsum adducit. 

7. Postremo, mali moralis narratio, descriptio vel repraesen-
tatio possunt sane, etiam ope instrumentorum communicationis 
socialis, inservire ad hominem penitius cognoscendum exploran-
dumque, ad veri bonique magnificentiam manifestandam atque 
extollendam, opportunioribus ceterum effectibus dramaticis obten-
tis; attamen, ne damnum potius quam utilitatem animis afferant, 
legibus moralibus omnino obtemperent, praesertim si agatur de 
rebus quae debitam reverentiam exigant, vel quae hominem, origi-
nali labe vulneratum, facilius ad pravas cupiditates incitent. 

8 . Cum publicae opiniones hodie vim et auctoritatem ma-
ximam exerceant in omnium ordinum civium vitam, sive priva-
tam sive publicam, necesse est ut omnia societatis membra sua 
iustitiae et caritatis officia hac quoque in provincia adimpleant; 
itaque, istorum etiam instrumentorum ope, contendant ad rectas 
publicas opiniones efformandas atque pandendas. 

9. Peculiaria officia obstringunt receptores omnes, lectores 
scilicet, spectatores et auditores, qui communicationes his instru-
mentis diffusas, personali ac libera electione, recipiunt. Recta 
enim electio postulat ut iidem ómnibus, quae virtute, scientia et 
arte praestent plene faveant; ea autem vitent quae vel sibi 
spiritalis detrimenti causa vel occasio fiant, vel alios per pravum 
exemplum in periculum inducere possunt, vel bonis communica-
tionibus obstent malasque promoveant; quod plerumque fit pre-
tium praebitoribus solvendo, qui ob oeconomicas dumtaxat ratio­
nes haec instrumenta adhibeant. 

Ut ergo iidem receptores legem moralem adimpleant, officium 
ne praetermittant sese tempestive certiores faciendi de sententiis 
quae his in rebus a competenti auctoritate ferantur, atque eisdem 
secundum rectae conscientiae normas obsequendi; ut vero minus 
rectis suasionibus facilius obsistant, bonis autem plene faveant, 
curent suam conscientiam aptis auxiliis dirigere atque instituere. 

x nn. 28 et 97) 10. Receptores, praesertim iuniores, curent ut in usu horum P] 
instrumentorum moderationem et disciplinam assuescant; stu- 15 
deant insuper ut res visas, auditas, lectas penitius intellegant; cum 
educatoribus ac peritis de iisdem disserant et rectum iudicium pro-
ferre ediscant. P Á R E N T E s V E R O G R A V I S S I M U M S U U M E S S E O F ­

F I C I U M M E M I N E R I N T S E D U L O I N V I G I L A N D I N E S P E C T A C U L A , F O ­

L I A E T A L I A H U I U S M O D I , Q U A E M O R I B U S I N F E N S A S I N T , D O M E - 2 0 

S T I C I C O N V I C T O S L I M E N I N T R E N T , N E V É F I L I I S F A M I L I A S A L I B I 

T A L I A O C C U R R A N T . 

x n. 29) 11. Praecipuum morale officium quoad rectum instrumento­
rum communicationis socialis usum respicit diurnarios, scriptores, 
actores, scaenarum artifices, effectores, diribitores, distributores, 2 5 
exercentes et venditores, críticos ceterosque qui quocumque modo 
in communicationibus efficiendis et transmittendis partem habeant; 
omnino enim patet quae et quam gravi momenti officia iis ómni­
bus sint tribuenda in hodiernis hominum condicionibus cum ipsi 
informando atque incitando, humanum genus recte vel pessum 3 0 
ducere possint. 

x nn. 30 et 86) Eorum itaque erit oeconomicas, vel políticas, vel artis rationes 
ita componere ut eaedem bono communi numquam adversentur; 
quod ut expeditius obtineant, ipsi laudabiliter nomen conso-
ciationibus dent ad suam professionem spectantibus, quae suis 3 5 
membris — etiam inito foedere, si opus fuerit, de códice mo-
rali recte observando, — legum moralium reverentiam in suae 
artis negotiis et officiis imponant. 

x nn. 73 et 71) Semper autem memores sint magnam partem lectorum et spe-
ctatorum e iuvenibus constare, qui indigent prelo atque spectaculis [9] 
quae honesta oblectamenta praebeant atque ad altiora ánimos al-
liciant. Curent insuper ut communicationes de rebus ad religionem 
spectantibus personis dignis ac peritis tractanda concredantur et 
debita reverentia perficiantur. 5 

x nn. 31, 32, 79 12. Civilis auctoritas hac in re peculiaribus officiis obstringi-
et 93) tur ratione boni communis, ad quod haec instrumenta ordinantur. 

Eiusdem enim auxtoritatis est, pro suo muñere, informationis ve-
ram iustamque libertatem, qua hodierna societas ad sui profectum 
omnino eget, praesertim ad prelum quod attinet, defenderé ac 10 
tutari; religionem, culturam, óptimas artes fovere; receptores, ut 
suis legitimis iuribus libere frui possint, tueri. Praeterea civilis 
potestatis est ea incepta adiuvare quae, licet praesertim iuventuti 
máxime sint utilia, suscipi secus non possunt. 

(ex n. 33) P] Denique eadem publica potestas, Q U A E L E G I T I M E O P E R A M 1 5 

D A T C I V I U M V A L E T U D I N I , tenetur officio, per legum promulga-
tionem ac sedulam exsecutionem, iuste et vigilanter consulendi ne 
ex horum instrumentorum pravo usu gravia discrimina publicis 
moribus et societatis progressui obveniant. Per hanc vigilem cu-
ram minime singulorum vel coetuum comprimí tur libertas, prae- 2 0 

sertim si validae deficiant cautiones ex parte eorum qui, ex su-
scepto muñere, haec instrumenta adhibent. 

P E C U L I A R I S A U T E M T U T E L A E X E R C E A T U R A D I U N I O R E S D E -

F E N D E N D O S A P R E L O E T S P E C T A C U L I S Q U A E E O R U M A E T A T I 

N O X I A S I N T . 2 5 

[10 ] C A P U T I I 

DE ECCLESIAE ACTIONE PASTORALI 

(ex nn. 35 et 39) 13. Omnes Ecclesiae filii communi animo consilioque conen-
tur ut instrumenta communicationis socialis, nulla interposita mo­
ra et máxima adhibita industria, efficaciter in multiplicibus apo­
stolatus operibus, prout rerum et temporum adiuncta exposcent, 
usurpentur, noxia incepta praecurrentes, illis praesertim in regio- 5 
nibus quarum moralis et religiosus progressus urgentiorem navi-
tatem exquirunt. 

(ex n. 81) Sacri ergo Pastores suum munus in hac provincia, cum eorum-
dem ordinario praedicationis officio arete conexum, explere pro-
perent; L A I C I Q U O Q U E , Q U I I N H I S I N S T R U M E N T I S A D H I B E N D I S 1 0 

P A R T E S H A B E N T , C H R I S T O T E S T I M O N I U M R E D D E R E S A T A G E N T , 

I M P R I M Í S S U I S C U I U S Q U E M U N E R I B U S P E R I T E E T A P O S T Ó L I C O 

A N I M O P E R F U N G E N T E S , I M M O , P R O S U A P A R T E , T E C H N I C I S , O E -

C O N O M I C I S , C U L T U S A R T I S Q U E F A C U L T A T I B U S A C T I O N I P A S T O ­

R A L I E C C L E S I A E D I R E C T E A U X I L I A T R I C E M P R A E S T A N T E S O P E - 1 5 

R A M . 

(ex n. 80) 14. Imprimís prelum honestum foveatur. Ad lectores autem 
christiano spiritu plene imbuendos, prelum etiam excite tur et 
provehatur veri nominis catholicum, quod scilicet, — sive dire­
cte ab ipsa auctoritate ecelesiastica, sive a catholicis viris promo- 20 
tum et dependens — manifesté hoc animo edatur ut publicas opi­
niones iuri naturae et catholicis doctrinis praeceptisque consonas 
efformet, firmet atque promoveat, facta vero, quae Ecclesiae vitam 
respiciant, pervulget ac recte explanet. M O N E A N T U R A U T E M F I D E ­

L E S D E N E C E S S Í T A T E C A T H O L I C U M P R E L U M L E G E N D I A T Q U E 2 5 

D I F F U N D E N D I A D I U D I C I U M C H R I S T I A N U M S I B I D E Ó M N I B U S E V E N - [ 1 0 ] 

T I B U S E F F O R M A N D U M . 

n. 88) Taeniolarum effectio et exhibítio ad honestam animi relaxa-
tionem, humanum cultum et artem utilium, imprimis autem ea-
rum quae iuventuti destinentur, valláis ómnibus auxiliis promo- 3 0 

vean tur et in tuto ponan tur: quod praesertim fit opes atque incepta 
honestorum effectorum et distributorum adiuvando ac simul 
coniungendo, pelliculas laude dignas criticorum consensu et prae-
miis commendando, catholicorum proborumque exercentium au- [ 1 1 ] 
ditoria fovendo ac inter se consociando. 

nn. 99 et 103) Itidem efficax adiumentum feratur transmissionibus radio-
phonicis et televisivas honestis, imprimis iis quae familiis sint 
consentaneae. Catholicae autem transmissiones sollerter fovean- 5 

tur, quibus auditores et spectatores ad vitam Ecclesiae partici-
pandam inducantur atque veritatibus religiosis imbuantur. Solli-
cite quoque, ubi oportuerit, excitandae sunt stationes catholicae; 
curandum vero est ut earum transmissiones convenienti perfectio-
ne et efficacitate praestent. 1 0 

H. 65) C O N S U L A T U R I N S U P E R U T N O B I L I S E T P R I S C A S C A E N I C A 

A R S , Q U A E I A M P E R I N S T R U M E N T A C O M M U N I C A T I O N I S S O C I A L I S 

L A T E P R O P A G A T U R , A D S P E C T A T O R U M H U M A N I T A T E M M O R U M -

Q U E C O N F O R M A T I O N E M C O N T E N D A T . 

n. 41) 15. Ut necessitatibus nuper expositis provideatur, sacerdo- 1 5 

tes, religiosi necnon laici tempestive instituantur, qui congrua pe-
ritia polleant in his instrumentis ad fines apostolatus moderandis. 

n. 42) Imprimis debent laici arte, doctrina et moribus instruí, mul-
tiplicato scholarum, facultatum et institutorum numero, ubi diur-
narii, auctores cinematographei et radiophonicarum televesifica- 2 0 

rumque transmissionum ceterique quorum interest, integram for-
mationem, spiritu christiano imbutam, praesertim quoad doctri­
nam socialem Ecclesiae, nancisci possint. Scaenici quoque actores 
instituendi ac iuvandi, ut sua arte humanae societati convenienter 
prosint. Sedulo denique parandi sunt critici litterarii, cinemato- 2 5 

graphici, radiophonici, televisifici ceterique, qui suam quisque 
scientiam optime calleant atque talia iudicia ferré edoceantur et 
inciten tur in quibus semper ratio moralis in sua luce collocetur. 

n. 37) 16. Cum rectus instrumentorum usus communicationis socia-
lis, quae receptoribus praesto sunt aetate cultuque diversis, accom- 3 0 

modatas et proprias requirat eorumdem institutionem atque exer-

(ex nn. 44, 46 et 
47) 

citationem, incepta quae huic fini consequendo sint apta — prae- f " J 
sertim si iunioribus destinentur — in scholis catholicis cuiusve 
gradus, in Se minar iis necnon in apostolatus laicorum coetibus 
foveantur, multiplicentur atque iuxta morum christianorum prin- 3 5 
cipia dirigantur. Quod ut promptius efficiatur, doctrinae et disci-
plinae catholicae de hac re propositio ac explicatio in catechismo 
tradatur. 

17. Cum prorsus dedeceat Ecclesiae filios desides pati ver- [12] 
bum salutis alligari ac praepediri technicis moris vel expensis, in-
gentissimis sane, quae istorum instrumentorum propria sunt, mo-
net haec Sancta Synodus eosdem officio obstringi sustinendi et 
auxiliandi catholicas ephemerides, folia periódica atque cinema- 5 

tographica incepta, stationes transmissionesque radiophonicas et 
televisificas, quorum finis praecipuus sit veritatem evulgare et 
defenderé atque christianae institutioni hominum societatis pro-
videre. Simul vero consociationes et singulos viros, qui in rebus 
oeconomicis vel technicis magna polleant auctoritate, instanter in- io 
vitat ut suis opibus suaque peritia libenter haec instrumenta, qua-
tenus veri nominis culturae et apostolatui inserviunt, largiter su-
stentent. 

[ex n. 48) 18. Quo autem Ecclesiae multiformis apostolatus circa in­
strumenta communicationis socialis efficacius roboretur, in om- 1 5 

nibus orbis dioecesibus, Episcoporum iudicio, quotannis dies cele-
bretur in qua fideles edoceantur de suis in hac rerum parte offi-
ciis, invitentur ad preces pro hac causa fundendas et ad stipem 
ad eumdem finem conferendam, quae scilicet in instituía et in­
cepta ab Ecclesia in hac re promota, susíeníanda ac fovenda, 20 
iuxta orbis catholici necessitates, sancíe impendaíur. 

[ex nn. 56 et 57) 19. In sua suprema pastorali cura adimplenda circa instru­
menta communicationis socialis praesto est Summo Pontifici pe­
culiar e Sanctae Sedis Officium. 

Patres autem Concilii, votum « Secrelarialus de Scriptis prelo 2 5 

edendis et de Spectaculis moderandis » libenter excipientes, Sum­
mum Pontificem reverenter rogant ut huius Officii muñera et 
competentia ad omnia communicationis socialis instrumenta, pre­
lo non excepto, extendantur, A S C I T I S E X V A R I I S N A T I O N I B U S R E Í 

P E R I T I S , E T I A M , S I O P U S F U E R I T , L A I C I S . 3 0 

20. Episcoporum autem erit huiusmodi operibus et inceptis 
in propriis Dioecesibus invigilare eademque promoveré et, qua-
tenus ad apostolatum publicum spectant, ordinare, iis non excep­
tis quae religiosorum exemptorum moderamini subiciuntur. 

21. Cum vero efficax pro tota Natione apostolatus unitatem 35 
consiliorum et virium requirat, haec Sancta Synodus statuit et 
mandat, ut Oficia nationalia pro rebus preli, cinematographei, 
radiophoniae et televisionis ubique constituantur omnique ope 
adiuventur. Horum ergo Officiorum praesertim erit consulere ut [13] 
conscientia fidelium in his instrumentis adhibendis recte effor-
metur necnon quidquid in hac provincia a catholicis agitur 
fovere et ordinare. 

In unaquaque Natione eorum moderatio peculiari Episcopo- 5 
rum coetui, vel alicui Episcopo delegato, concredatur; in iisdem 
autem Officiis laici quoque partes habeant, qui catholicae doctri­
nae harumque artium periti sint. 

22. Cum insuper eorumdem instrumentorum efficacitas limi­
tes Nationum excedat, atque singulos quasi cives efficiat totius 1 0 

consortionis humanae, in hac provincia incepta nationalia coope-
rentur inter se etiam in ambitu internationali. Officia autem, de 
quibus in numero vigésimo primo, operóse adlaborent una cum 
sua cuiusque Consociatione catholica internationali. Hae autem 
Consociationes Catholicae Internationales a sola Sancta Sede le- 15 
gitime approbantur et ab eadem pendent. 

CLAUSULAE 

23. Ut universa huius Sanctae Synodi principia et normae de 
instrumentis communicationis socialis ad effectum deducantur, 
« de expresso mandato Concilii Instructio pastoralis edatur cura 
S. Sedis Officii, de quo in n. 19, adiuvantibus ex variis nationibus 20 
rei peritis 

24. Ceterum confidit haec Sancta Synodus hanc suam insti-
tutorum et normarum traditionem libenter acceptam et sánete 
custoditam fore ab ómnibus Ecclesiae fdiis, qui ideirco, etiam his 

1 Propositio probata a Patribus in XXVIII Congregatione Generali. 

[13] auxiliis utentes, nedum damna patiantur, salís lucisque instar, ter-
ram condiant ac mundum collustrent; insuper omnes bonae volun-
tatis homines, imprimís eos qui haec instrumenta moderantur, 
invitat ut studeant eadem unice flectere in bonum humanae so-
cietatis, cuius sors magis in dies ab eorum recto usu pendet. 
Itaque, sicut priscis iam artium monumentis, novis etiam hisce 
inventis Nomen Domini glorificetur, secundum illud Apostoli: 
Iesus Christus, heri et hodie, ipse et in saecula (Hebr. XIII , 8). 

2 - RELATIO EXC.MI P. D. RENATI LUDOVICI M. STOURM 
Archiepiscopi Senonensis 

Venerabiles Paires, 

In « propositione » a Vobis probata sufíragiis fere unanimis, in 
XXVIII Congregatione Generali die 25 novembris elapsi anni habita, 
tria postulabantur circa schema « De instrumentis communicationis so­
cialis »: 

Primo: ut schematis substantia servaretur. 
Secundo: ut schema ipsum in breviorem formam redigeretur, 

remissis ad Instructionem pastoralem ómnibus quae ad essentialia prin­
cipia doctrinalia necnon ad generaliora lineamenta pastoralia non perti-
nerent. 

Tertio: ut in textu emendando observationes Patrum perpende-
rentur. 

Commissio « De Fidelium Apostolatu; de Scriptis prelo edendis et 
de spectaculis moderandis », Praeside Eminentissimo ac Reverendissimo 
Domino Cardinali Fernando Cento, postulata Patrum Conciliarium dili-
genter perpendit atque « schema emenda tum », quod sub Vestris ma-
nibus est, paravit. 

Textus qui hodie Vobis proponitur, Venerabiles Patres, tribus con-
dicionibus, de quibus supra, nostra humili sententia, plene respondet. 

A) Primo, equidem, rerum substantia servata est. Schema enim 
emendatum fere integrum conflatur — prouti numeri in margine positi 
demonstrant — ex prioris schematis materia, plerumque iisdem verbis 
servatis. 

B) Multo brevius esse novum schema evidenter patet, si compa-
rentur paginae quibus nunc constat, novem scilicet, dum contra fere 



CONGREGATIO GENERALIS LXVII 191 

quadraginta paginae prioris schematis erant. Numeri autem ad vigin-
tiquattuor redacti sunt ex centum quattuordecim. Simpliciore modo 
denique tota materia disposita est, cum in dúo tantum capita divisa sit. 
Haec autem materiae reductio atque ordinatio nobis non permisit ut 
dúo textus comparative transcriberentur, sicut pro schemate « De Sacra 
Liturgia » factum est. Attamen in novo textu emendationes clare patent, 
dum facile evadit vetus schema consulere, quod in appendice ponitur. 

Schema autem retractatum, propter brevitatem textus, non iam 
« Constitutio », sed « Decretum » aptius nuncupari posse videtur. 

C) Examinandum nunc restat quanam ratione Commissio obser-
vationes a Vobis propositas, perpenderit. 

1) Ex his observationibus, quae octogintaduae fuerunt, plures 
respiciunt materiam quae, Vestro suffragio, ad Instructionem post-con-
ciliarem remissa est. 

2) Quae autem schema contractum respiciunt, locum obtinue-
runt in textu emendato atque litteris grandioribus seu MAIUSCULIS 
referuntur. Agitur de additamentis maioris momenti quae sequuntur: 

a) Cum nonnulli Patres postulaverint ut longe maior pars 
tribueretur, hac in provincia, laicis, in numero tertio principium gene-
rale statuitur omnes laicos respiciens; in numero decimotertio laici prae­
sertim instimulantur, qui in instrumentis communicationis socialis mo-
derandis quocumque modo partes habent; in numero undevigesimo 
tándem agitur de viris peritis, etiam laicis, quorum adiutrix opera uti-
liter praestatur apud Officium Sanctae Sedis hisce instrumentis mode-
randis praepositum. 

b) Quidam Patres postulaverunt ut, gravioribus verbis, pe-
ricula quibus iuvenes exponuntur, preli spectaculorumque causa, magis 
in lucem ponerentur ad ea efEcacius removenda. Quod factum est in 
numero décimo, in quo officia parentum recoluntur, et in numero duo­
décimo, ubi officia Auctoritatis civilis urgentur, praesertim erga iuvenes. 
ítem parentum officia, in hac rerum provincia, clarius et pressius in 
numero décimo recoluntur. 

c) Ex consilio quorumdam Patrum exhortatio in numero dé­
cimo quarto addita est ut fideles prelum catholicum legant, sustineant 
atque diffundant. 

d) Cum quidam Patres aegre ferrent schema nostrum de thea-
tro silere, in numero décimo quarto expresse, quamquam breviter, de 
ipso est sermo. 

e) Accedunt plures emendationes quoad formam externam, 

quae litteris minoribus inclinatis indicantur, quaeque textum meliorem 
reddunt, quin eius substantiam immutent. 

/) Quaedam tándem extabant observationes, quas Commis-
sio in novo textu inserí non posse iudicavit, eo quod ad schema directe 
eaedem non pertinebant, quamquam per se validae et útiles. 

Venerabiles Patres, 

In « propositione » quam in prima periodo Concilii probastis, haec 
verba — ut nostis — inveniuntur: « Schema quoad substantiam placet. 
Et quidem máxime convenit ut Ecclesia, in magisterio conciliari, de re 
tanti momenti pastorali expresse per trac te t ». 

Hanc vestram sententiam magni faciens, Commissio conata est etiam 
quoad formam ipsum Schema perñeere, consiliis a Patribus propositis 
máxima cum diligentia perpensis. 

En nunc textus emenda tus, qui reverenter atque fidenter Vobis pro­
ponitur, duobus finibus prae oculis habitis: 

a) Statuere — et quidem prima vice in Oecumenico Concilio — 
Ecclesiae doctrinam circa quaestiones quae apud homines nostri tempo­
ris maximae sunt gravitatis, uti sunt, exempli gratia: praesidium et 
tutela legis moralis, ius ad debitam informationem, publicae opiniones, 
conscientiarum institutio. 

b) In lucem poneré quanti momenti sint instrumenta communi-
cationis socialis ad Ecclesiae actionem pastoralem fovendam,. et ad viam 
struendam qua evangelicum nuntium ad omnes bonae voluntatis homines 
aptius diffundatur, atque Regnum Dei in mundo universo instauretur. 

Moderator-, Legat nunc exc.mus D. secretarius generalis textum 
primae votationis. 

Secretarium generalis: Prima suffragatio vertitur circa prooemium 
et cap. I De Ecclesiae doctrina. Lego initia et fines. Prooemium: videatis, 
Patres, pag. 5 ... [cf. pp. 179-184]. 

Suffragatio fit, iterum repeto, per placet, non placet, placet iuxta 
modum. Et em.mi moderatores concedunt ut modi, si hodie praesto 
non sint, possint afferri etiam crastina. Dixi. 

Moderator: Continua tur nunc disceptatio de cap. I I I schematis 
de episcopis et de dioeceseon regimine. 

PATRUM ORATIONES 
(De episcopis ac de dioecesium regimine, cap. I I I ) 

1 
E M . M U S P. D. IOSEPH C A R D . SIRI 

Episcopus lanuensis 

Venerabiles Paires, 
Nomine conferentiae episcopalis 1 Italiae fere unanimis peto ut hoc 

cap. I I I «de nationali episcoporum coetu seu conferentia » ad pauca 
generaliora reducatur, praesertim circa structuram conferentiae 2 et va-
lorem eiusdem 3 decisionum. Hoc sensu adhaeremus his quae iam dicta 
sunt a cardd. Spellman, Frings et Meyer. Etenim et legitima episco­
porum libertas servanda est et providendum4 est ne lex conciliaris 
nimis ad particularia deducta impediat aptationem5 et articulationes 
successivas, quae in hac materia decursu temporis et diversis in locis 
necessariae apparent. Ne obliviscamur conciliarem legem non esse facile 
reformabilem. 

Et addo: 
1. Ius quo conduntur conferentiae nationales est mere ecclesia-

sticum. Etenim solummodo Concilium Oecumenicum legitime celebra-
tum fruitur iure divino apud omnes certo. 

2. Libertas et dignitas episcoporum, qui omnes sub Romano 
Pontifice sunt per se plañe aequales, intra limites generalioris neces­
sariae et opportunae legis ecclesiasticae, omnino servandae sunt...6 

3. Praeter ea quae pro aliquibus materiis placuerit huic Sanctae 
Synodo statuere, ad fungibilitatem conferentiarum sufficit ius naturale, 
quo cuncti homines recti et cordati libere convenientes inter se adstrin-
guntur. Dixi. 

In textu scripto tradito: 1 episcoporum. 2 deest. 3 deest. 4 prae-
videndum. 5 aptationes. 6 et defendendae a localibus principatibus. 

2 
E M . M U S P. D. STEPHANUS C A R D . WYSZYÑSKI 

Archiepiscopus Gnesnensis et Varsaviensis 

Quaedam dicam de conferentiis episcoporum in Polonia et de expe-
rientiis nostris hac in re, quae forte utilia esse poterunt pro disputatione. 

Et 1. Conferentiae episcoporum initium sumpserunt, cum Polonia 

13 

nondum libértate gauderet. Itaque primae conferentiae, praesentibus 
ómnibus episcopis Poloniae, celebratae sunt anno 1917, dum Polonia 
libera et independens fiebat. Inde bis vel ter in anno convocabantur. 

2. In conditionibus insolitis, in quibus invenitur hodie Polonia, 
etiam actio Ecclesiae catholicae accommodari debet; proinde necesse 
est, ut conferentiae quam crebrius convocentur ad capienda consilia 
defendendae Ecclesiae. Quapropter conferentiae episcoporum residen-
tialium sexies in anno convocan tur. 

Insuper omnes episcopi etiam auxiliares 1 conveniunt semel in anno 
in Sanctuarium Claromontanum ad sessiones duorum vel trium2 die-
rum, quibus praemittuntur exercitia spiritualia in communi per tres 
dies. 

3. Sessiones plenariae praeparantur a commissione principali novem 
episcoporum. Munus autem huius commissionis est: a) statuere ordinem 
discussionum; b) proponere schemata et summa lineamenta Litterarum 
Pastoralium, vel publicarum enuntiationum; c) examinare statum prae-
sentem Ecclesiae, eiusque relationum cum potestate civili. 

Omnes quaestiones distribuuntur inter commissiones particulares, 
quae sunt: commissiones conciliaris, pastoralis, catechetica, mariolo-
gica, de religiosis, de seminariis et studiis, litúrgica, caritativa, pro 
Universitate Catholica Lublinensi, iuridica et de administratione, de 
edendis libris, et aliae. 

Singulae commissiones componuntur praesertim ex episcopis auxi­
liaribus, aliisque viris peritis. Non raro autem praesident hisce com-
missionibus ipsi episcopi auxiliares. 

Officium huiusmodi commissionum consistit in parandis schematibus 
pro tota Polonia, quae submittuntur examini in sessionibus plenariis. 

Ad coordinandas relationes inter Ecclesiam et Statum habetur com­
missio mixta, quae constat ex duobus episcopis et ex duobus ministris 
Status. 

4. Vis resolutionum quae in sessionibus plenariis feruntur est po­
tius naturae moralis quam iuridicae. 

Quamvis non habeamus normas scriptas seu obligatorias pro con­
ferentiis, omnes tamen episcopi: a) ad sessiones celebrandas conve­
niunt, imo id sibi ...3 necessitatem habent; b) schemata pastoralia, pro­
posita a commissione particulari et a commissione plenaria accepta, 
exsecutioni mandantur ab ómnibus Ordinariis locorum; c) schemata et 
statuta litúrgica obligant unitatis seu conformitatis causa; et d) simi-
liter in negotiis inter Ecclesiam et Statum vim habet modus agendi 
bene definitus, quem sequi tenentur omnes episcopi. 

5. Uniformitas consiliorum in conferentiis episcoporum necessarie 

postulatur propter commune periculum, quod imminet Ecclesiae ex 
parte atheismi militantis. 

Utilitas ex uniformi actione evidens est: nam Ecclesia in Polonia 
potuit conservare propriam constitutionem et disciplinam, necnon uni­
tatem agendi episcoporum, non obstantibus difEcillimis conditionibus. 
Dixi. 

In textu scripto tradito: 1 deest. 2 deest. 3 onus et. 

3 

E M . M U S P. D. BERNARDUS IOANNES C A R D . ALFRINK 
Archie pisco pus Ultraiectensis 

Venerabiles Patres, 

Si de conferentiis nationalibus episcoporum sermo est, faciliter 
oritur quaedam confusio sicut ex discussionibus in hac aula habitis 
relate ad schema constitutionis de Ecclesia clare patebat. Liceat mihi 
circa hanc confusionem tres res proferre: 

1 . Saepius de conferentiis episcoporum localibus sive provinciali-
bus sive nationalibus sermo factus est ac si in his conferentiis realiza-
retur sic dicta collegialitas corporis episcoporum. Attamen, si de cor-
pore seu collegio episcoporum loquimur et de eius collegialitate, semper 
et ubique sermo est de toto corpore seu collegio episcoporum. 

Munus et functio quae in Ecclesia Christi corpori episcoporum com-
petit, ómnibus Ecclesiae episcopis cum Romano Pontifice unitis et num­
quam sine eo competit. A. v., corpus episcoporum semper et ubique, 
omnes episcopos Ecclesiae includit simul cum Summo Pontifice. Corpus 
episcoporum non vult dicere omnes episcopos Ecclesiae sine Papa, et 
si vis, contra Papam, sed corpus episcoporum est Summus Pontifex cum 
ómnibus ceteris episcopis et episcopi omnes cum Summo Pontifice. 

Haec functio et hoc munus corporis episcoporum numquam ad 
quemdam coetum episcoporum localem vel nationalem transferri pos­
sunt, quia potestas quae toti corpori episcoporum agnoscenda est, so­
lummodo a corpore completo sive in Concilio sive in mundo disperso 
exercetur, sed numquam a parte istius corporis, quamvis magna, exer-
ceri potest. Igitur bene distinguamus necesse est inter corpus episco­
porum et conferentias episcoporum locales. Etsi idea collegialitatis in 
conferentiis episcoporum localibus quodam modo realizatur, hic sermo 
esse non potest de ista collegialitate in sensu stricto, specifica, et ut 

ita dicam theologica, de qua agitur quando de collegialitate totius cor-
poris episcoporum loquimur. 

2. His praemissis, clarum est quod istae conferentiae episcoporum, 
de quibus in cap. I I I sermo est, auctoritatem vel potestatem non sume-
rent1 de muñere et potestate quae toti corpori episcoporum in Ecclesia 
competit. Nisi fallor, auctoritas et potestas quae his conferentiis com-
petunt, ex duplici capite oriuntur:2 

a) Ex auctoritate et potestate quae unicuique episcopo in pro-
prio territorio competunt. Auctoritas et potestas conferentiae episco­
porum super provinciam ecclesiasticam vel nationem non superat, sal­
tem ex hoc capite, auctoritatem et potestatem quas singuli episcopi in 
suo territorio exercere possunt. Finis talis conferentiae imprimís est 1. 
ut singuli episcopi in proprio territorio suam potestatem eodem modo 
exerceant ita ut uniformitas desiderata regiminis oriatur quae in genere 
pro fidelibus et pro auctoritate episcoporum et Ecclesiae máximum 
habet valorem; et 2. ut in quaestionibus quae totam provinciam eccle­
siasticam aut totam nationem respiciunt communi disceptatione solutio 
desiderata inveniatur. 

b) Alio ex capite auctoritas et potestas conferentiis episcoporum 
localibus competeré possunt ex potestate derivata a suprema potestate 
in Ecclesia. Saepius iam in decretis et constitutionibus in hac aula Con­
cilio Oecumenico propositis, quoddam munus vel quaedam potestas 
conferentiis localibus episcoporum delegatur, non alio fine quam ut 
exercitium potestatis supremae in Ecclesia utilius et expeditius ad 
actum deducatur. Est ergo quaedam decentralizatio de qua pro cura 
animarum certa utilitas speratur...3 

De cetero in statutis illarum conferentiarum, ut iam dixerunt plu-
rimi Patres4 pauca tantum praescribantur, ut illae conferentiae, modo 
circumstantiis localibus adaptato libere et expedite agere possint, sicut, 
v. g. apud nos ubi iam a restituía hierarchia anno 1853, conferentia 
episcoporum existit ubi, post disceptationes útiles, consilia practice 
nonnisi unanimi suffragio capiuntur, et quidem sine statutis appro-
batis. Hoc ultimum est ratio cur nostra conferentia non apparet in 
Annuario Pontificio. 

3. Insuper confusio quaedam orta videtur de collegialitate corporis 
episcoporum, quae cum materia huius cap. I I I nostri schematis cohaeret. 
Nisi fallor, Patres conciliares non desiderant ut Concilium Vatica-
num I I circumscriptionem vel definitionem iuridicam exhibeat vocis 
corporis vel collegii. Desiderant solummodo Patres ut Concilium Vati-
canum II statuat doctrinam catholicam de potestate omnium episco­
porum simul sumptorum, Summo Pontífice incluso, in Ecclesia, prout 



CONGREGATIO GENERALIS LXVII 197 

a) de ista doctrina iam sermo factus est in Concilio Vaticano I et qui­
dem sequen tibus verbis: « Episcopi congrega ti cum Capite in Concilio 
Oecumenico aut dispersi, sed cum Capite, veré plenam potestatem 
habent ». Verba sunt ipsius relatoris commissionis theologicae ab ipso 
praeside commissionis designati, optimi igitur socii. 

Prout b) a commissione theologica praeparatoria Concilii Vati-
cani II3 est formulata, et Patribus in schemate constitutionis de Eccle­
sia proposita, cui denique longe maior pars Patrum suffragium dedit 
positivum, licet provisorium et indicativum, et quidem postquam per 
plures menses illud schema prae manibus habuerunt, et postquam per 
plures hebdómadas disceptationibus de illo schemate in aula adsisterunt. 

Ad progressum efficacem laboris conciliaris promovendum, omnino 
necessarium videtur ut quamprimum de ista quaestione, scil. de pote­
state coetus omnium episcoporum cum capite unitorum in Ecclesia, 
claritas oriatur. 

Ideoque invitare liceat moderatores ut cum omni sollicitudine cla-
ritatem desideratam oriundam curent. Dixi. 

In textu scripto tradito: 1 sumunt. 2 oritur. 3 Rogare ergo vellem ut 
de positione theologica harum conferentiarum episcoporum localium deque earum 
positione iuridica nostro cap. I I I quaedam praecisatio addatur. 4 dixit em.mus 
card. Frings. 5 deest. 

4 

E X C . M U S P. D. GERARDUS M. CODERRE 
Episcopus S. loannis Quebecensis 

Venerabiles Paires, 

Nomine 45 1 episcoporum canadensium loquor. Caput hoc in genere 
placet, sed sunt quaedam in hoc capite quae compleri et emendari de-
berent, nempe: 

1. In hoc schemate in genere et in hoc capite in specie, non satis 
in luce poní tur structura administrativa Ecclesiarum orientalium. 

2. Quo fit ut non solum permaneat, sed amplius roboretur illa 
tendentia quae usque adhuc — proh dolor etiam in hoc Concilio — 
apparuit, scil. quod problemata considerentur solummodo ex parte 
Ecclesiae latinae. Nam, si de episcopatu tractando, qui dicitur esse et 
reapse est fautor unitatis Ecclesiae, nullo modo consideramus formam 
propriam, secundum quam episcopi orientales veré et authentice munus 
illud in ditione sua adimplent, videmur afErmare Ecclesias orientales 

non veré et modo normali in Ecclesia universali locum suum habere. 
Hoc modo Ecclesiae orientales apparent ut aliquid extraordinarium, 
ut appendix quaedam, ex caritate ab Ecclesia latina admissa, vel excep-
tio quaedam, dum e contrario, Ecclesiae orientales in ipso corde Eccle­
siae sistunt. 

3. Talis praesentatio regiminis episcopalis in Ecclesia esset nociva 
pro bono generali totius Ecclesiae et magno obstáculo foret pro unione 
mundi christiani. 

Quapropter ad vitandum hoc periculum et praestandam imaginem 
accuratiorem veritatique conformiorem, auderem proponere sequentia: 

a) Pag. 14, n. 17, post lin. 7 « promovendam atque ordinan-
dam » addantur verba sequentia: « Quod in Ecclesiis orientalibus a 
primis saeculis cum magno bono fit per institutionem patriarchalem ». 

b) In hac connexione bene, clare et adaequate monstretur quae 
sit authentica patriarchatus natura. 

c) Quando fit quaestio de relationibus inter sic dictas confe­
rentias episcopales et S. Sedem, expositio clara fíat de peculiari modo 
quo hoc fieri debet, consideratis scil. traditionibus illarum Ecclesiarum 
orientalium et praesertim facto maximi momenti, quod omnia quae in 
patriarchatibus apostolicis inveniuntur ad ipsum Ecclesiae mysterium 
pertinent. Dixi. Gratias. 

In textu scripto tradito: 1 plurimorum. 

Secretarius generalis: Proceditur ad secundam suffragationem: circa 
cap. I I : De Ecclesiae actione pastorali, cuius initium est [cf. pp. 184-188]. 

5 

E X C . M U S P. D. EDMUNDUS PEIRIS 
Episcopus Chilavensis 

Em.mi ac exc.mi Patres conciliares, et humanissimi Auditores, 

In cap. I I I schematis de episcopis ac de dioecesium regimine saepe 
invenimus tales expressiones ut: nationalis episcoporum conferentiae 
— episcopi eiusdem nationis — in unaquaque natione constituatur et 
ab Apostólica Sede recognoscatur nationalis episcoporum conferentia — 
et hoc genus omne. In cap. I et IV sunt eadem vocabula. In ómnibus 
his locis « natio » constituit formam coetus episcoporum, et infert ad-

ministrationi ecclesiasticae elementum quidem exoletum sed valde peri-
culosum. Humili meo iudicio verbis « natio » et « nationalis » substi-
tuenda sunt verba « regio » et « regionalis » vel « ritus » cum modis 
requisitis. Rationes breviter indicabo.1 

1. Episcopus est Ordinarius loci, non vero nationis; et episcopi 
tum residentiales tum titulares semper designantur de loco, et non de 
natione. 

2. In Conciliis Oecumenicis et in C.I.C. sermo est de conciliis 
vel synodis dioecesanis, provincialibus et plenariis, non vero nationa-
libus. In temporibus antiquis multae celebratae sunt synodi, quae nomen 
accipiunt de loco, non de natione: e. g. synodus Alexandrina, Ancyren-
sis, Antiochensis, Aquileiensis, Carthaginiensis, Romana, Toletana, Trul-
lana et ita porro. Traditio ecclesiastica, ni fallor, semper designavit 
coetus episcopales de loco ubi habiti sunt, et non de Índole nationali. 

3. Vocabulum « natio » diversam accipere potest interpretationem: 
politicam, ut Status civilis, vel ethnicam, ut diversae gentes in eodem 
Statu. In regionibus nuper imperio alieno liberatis, nationes adhuc non 
sunt adeo circumscriptae vel statutae ut coetus nationales fiant. Insu­
per, quaedam sunt nationes a bello dispersae diversisque guberniis sub-
iectae. In his casibus, «natio» non accipit sensum determinatum. 
Omnes norunt, quod in legibus ambiguitas verborum invidiae et rixae 
fomitem ministraret. 

4 . Historia ecclesiastica liquide demonstrat catervas nationales in 
Ecclesia, praestantia sua innixas, saepe saepius fuisse perturbatores 
iustitiae, atque pacificam rerum Ecclesiae administrationem impediisse. 
Immo multa sunt schismata exinde orta. Adest certe tale periculum in 
regionibus ubi Ecclesia praevalet sed cum potestate civili tam arete 
nectitur ut fíat religio Status. Ecclesia Christi Salvatoris debet esse mater 
et magistra populorum, non autem assecla et assentator Status. 

5. Si conferentiae episcopales super fundamentum nationale con-
stituuntur, quid determinandum est de episcopis qui laborant in mis-
sionibus, sed sunt natione aliena? Pastores enim sunt, qui gregem 
suum cognoscunt, et opes, dotes vitaeque otia pro ovibus suis impen-
dunt, quamquam de aliena stirpe. 

Venerabiles Patres, conferentiae sunt episcoporum, non nationis; 
máxime igitur interest quid cogitent episcopi, minime vero quid sen-
tiat natio. Ergo humillime deprecor ut deleátur verbum « natio » vel 
« nationalis », et usurpetur vocabulum « regio » aut « regionalis » aut 
« ritus » vel similia. Dixi. Gratias. 

In textu scripto tradito: 1 sunt. 

6 

E X C . M U S P. D. I O A N N E S C O L B U R N G A R N E R 

Archiepiscopus Praetoriensis 

Em.me Praeses, venerabiles Patres et Fratres, 

Loquor de cap. III et speciatim de art. 23 et 24. Duae sunt petrae 
angulares totius cap. III: 1 . obligatio iuridica omnes praesules adstrin-
gens ad observandas decisiones conferentiae episcoporum in rebus gra-
vibus; et 2. libertas facta praesulibus recurrendi ad S. Sedem contra 
decisiones conferentiae. Continentur, ut bene scitur, in art. 24. 

Voces quorundam Patrum audivimus ut deleátur sive par. 1 sive 
mentio quaecumque iuridicae obligationis in toto cap. III. Talis omissio 
non esset emendatio sed potius evisceratio nec tantum capituli III sed 
etiam totius cap. III. Etenim, ut fatetur commissio, in ipsa relatione 
super schema decreti, hoc caput finem habet praefiniendi summa saltem 
huius coetus iuridica lineamenta, et, in paucis et bene definitis materiis, 
iuridicam obligationem statuendi, ob earum materiarum gravitatem et 
noxias sequelas, quae ex diversa episcoporum agendi ratione in spiri-
tuale commune damnum certo profluerent. Si omittantur omnia quae 
ad vim iuridicam et obligativam sese referunt, dificulter recognosci 
potest utilitas totius cap. III, quod absque virtute coercendi ad seriem 
quasi piarum admonitionum reduceretur. Et aegre videri possit ratio 
praesentandi augusto Concilio Oecumenico schema tam debile. Num-
quid enim postulan debet solemnis approbatio Concilii Oecumenici ad 
hoc ut habeatur colloquium quoddam episcopale vel simplex coadunatio 
praesulum amicabilis cooperationis causa? 

Paucissimae sunt voces quae in aula conciliari laudes etiam exiguas 
in cap. de episcoporum conferentia protulerunt. Et fortasse revera pauci 
sunt ex Patribus qui afirmare parati sint iuxta formulam tam bene in 
hac aula notam « Schema in genere placet ». Ego autem meipsum 
inter Patres istius minoritatis, si revera minoritas sit, adnumerari fa-
teor. In una ex emendationibus quae scripto in fascículo inveniuntur, 
dicit exc.mus arch. Gawlina: «Schema ... mediam inter maximalistas 
et minimalistas tenet viam ... summa saltem iuridica lineamenta defi­
niendo. Sine enim decisione iuridica quaestio proposita inanis esset ». 
Huic sententiae libenter assentio. 

Quod cap. III sit perfectibile, nemo est qui neget, prouti sunt 
omnia quae industria humana perficiuntur. Emendationes ab alus Patri­
bus iam propositae sunt ad varios artículos meliorandos, inter alia,1 con-

ferentia episcoporum Africae Meridionalis emendationem ad art. 24 ...2 

proposuit, ut « de iuribus ac de obligationis episcoporum minoritatis 
(sic dictae) aliquid clarius statuatur ». Dificultas forsitan oritur ex eo 
quod in hoc capitulo distinctio nimis vaga fit inter « res graves » et 
« res non graves », materiam i. e. maioris momenti et materiam minoris 
momenti. Ad solutionem saltem partialem, liceat mihi, nomine proprio,3 

proponere ut emendetur articulus prior i. e. art. 23, ita ut legatur: 
« Episcopus in casu aliquo particulari ob gravas rationes contra deci­
siones conferentiae in sua dioecesi agere intendens, antea scripto cer-
tiorem faciat conferentiam per ipsius praesidem de suis agendi ratio-
nibus, (et nunc en verba emendationis propositae):4 dummodo agatur 
de rebus minoris momenti, quae obligationem iuridicam non gignunt 
ad normam art. 24 d) huius capituli ». 

Ratio est quia distinctio accuratior fieri debet inter negotia confe­
rentiae minora et negotia maiora? Ad res maioris momenti quod attinet, 
praesules omnes alicuius conferentiae episcoporum obligari possunt, vi 
iuridica, virtute art. 24, ad observandas decisiones per duas saltem ex 
tribus partibus suffragiorum prolatas. Notandum est autem quod in 
paragrapho 2 eiusdem articuli, recursus praevidetur ad Apostolicam 
Sedem a praesulibus qui decisionem maioritatis non approbant. Erui 
potest e sensu sub-paragraphi d),6 quod ius erit ipsius conferentiae ...7 

decidere et statuere quaenam sint revera res graves. 
Ceterum optandum est, ut arbitror, hoc conferentiae munus clarius 

adhuc statuatur per emendationem ad praefatum sub-articulum d). Divi-
datur in duas partes, quorum prima pars sic legatur: « d) quando duae 
saltem ex tribus partibus praesulum cum voto deliberativo adstantium 
per sufragium specialiter ad hoc factum, iudicent gravitatem rei exigere 
communem omnium episcoporum agendi rationem »; et novus numerus: 
« e) quando duae saltem ex tribus partibus praesulum cum voto delibe­
rativo adstantium iudicent decisionem ipsam esse vi iuridica pro óm­
nibus communiendam ». 

Itaque dúo sunt suffragia facienda: primum, ut et praesulibus deter-
minetur num res veré ut gravis deúnienda sit; et secundum, ut deter-
minetur num decisio de communi ratione agendi vi iuridica obstringat.s 

In art. 23 nihil praevidetur quoad recursum ad S. Sedem; at ñeque 
requiritur, si bene intelligatur et accipiatur, hunc articulum respicere 
tantum negotia minoris momenti, res non graves; i. e., talis naturae ut, 
etiamsi a quibusdam praesulibus non observentur, nullum damnum 
ipsi Ecclesiae vel alus dioecesibus pariant...9 

Lego tantum conclusionem.10 Faxit Deus ut nos episcopi omnes 
sic dictum « parochialismum » devitemus. Talis enim « parochialismus » 

visionem nostram intra fines dioecesis nostrae coarctat . I m m o , cavea-
mus ne visionem nostram etiam ad horizontes . . . " ipsius patriae nostrae 
restringamus. Ager namque apostolatus nostri est mundus universus, 
orbs terrarum inquam, qui de die in diem parvior ac parvior evenit , 
dum cursus vitae eiusdem incolarum magis magisque acceleratur. . . 1 2 

Grat ias . D i x i . 

In textu scripto tradito: 1 deest. 2 in scriptis. 3 deest. 4 deest. 
5 minoris et negotia maioris momenti. 6 notandum est pariter. 7 epi­
scoporum, per suffragium (si necesse sit) ad hoc factum. 8 deest. 9 In his 
casibus sufficiens erit praesidem ipsius conferentiae scripto certiorem faceré, sicuti 
provisum est in eodem articulo. Istae sunt petrae angulares totius cap. I I I : 1. obli-
gatio iuridica omnes praesules adstringens ad observandas decisiones conferen­
tiae in rebus gravibus; et 2. libertas recursus ad Apostolicam Sedem. In una ex 
emendationibus bene dixit exc.mus arch. Gawlina: «Schema... mediam inter 
maximalistas et minimalistas tenet viam... summa saltem iuridica lineamenta defi­
niendo. Sine enim decisione iuridica quaestio proposita inanis esset ». Huic sen-
tentiae libenter assentio. Timores, vel etiam querelas audivimus expressas, quod, 
si decisiones conferentiae episcoporum vi iuridica roborentur, actum esset de libér­
tate individua episcopi residentialis in propria dioecesi. Respondendum est autem 
totum capitulum in tuto poneré ius singulorum episcoporum ad mentem propriam 
dioeceses regere, contra decisiones conferentiae quandoque agendi; et etiam, si 
necesse sit, ad Sedem Apostolicam appellandi. De necessitate quandoque praesu­
les omnes obligandi ad actionem communem, nemo dubitare potest. Nec dene­
gare licet necessitatem, in quibusdam rerum adiunctis, auctoritatem nostram in-
dividualem cum illa fratrum nostrorum in episcopatu uniendo ad bonum commune. 
Talis unió nullo modo esset extinctio auctoritatis nostrae propriae; e contra, esset 
perfectio et roboratio auctoritatis et singulorum et omnium, ad modum fascium 
Lictorum Romanorum antiquitatis. Ex unitate vires. Beneficia immensa Matri Ec­
clesiae in territoriis novarum nationum Africae collata sunt, mediantibus nuper 
fundatis conferentiis episcoporum. Nec tempus nec locus hic datur ad ea enume-
randa. Veniam autem peto ut dicam quod, in magna crisi scholarum missionalium 
in África Meridionali, paucis abhinc annis, sola unió irrefragabilis praesulum con­
ferentiae episcoporum, nemine excepto, adiuvante Deo, pericula superávit; et scho-
lae nec tantum vivunt, sed florent. 1 0 deest. 1 1 (sit venia verbo!). 1 2 Ni­
mia sollicitudo de parvis negotiis nostris dioecesanis, vel de iuribus personalibus, 
detectio esse posset cuiusdam pusillanimitatis et zelotypiae, quae episcopum, filium 
saec. xx, minime decent. 

7 

E X C . M U S P. D. FRANCISCUS FRANIC" 
Episcopus Spaíatensis et Macarscensis 

Venerabiles Patres, 

Liceat mihi duas observationes breves faceré de cap. I I I schematis 
de episcopis ac de dioecesium regimine nomine quoque aliquorum epi­
scoporum Iugoslaviae quorum nomina in folio inveniuntur scripta. 

In art. 19, iuxta suggestionem relationis, humiliter propono ut in 
ipso textu addatur praeceptum: 

Ut praeses conferentiarum episcopalium nationalium eligatur ab 
episcopis membris conferentiae de qua agitur, vel a Sede Apostólica 
nominetur sicut fit e. g. in conferentia episcopali Iugoslaviae ab eius 
institutione, scil. a fine primi belli mundialis. Sed ut in utroque casu, 
seu eligatur aut nominetur, ad determinatum tempus, e. g. ad 3 vel 6 
annos, secundum conditiones variarum gentium, ita ut haec lex pro 
universali Ecclesia valeat. Istud praeceptum mihi videtur valde aptum 
ad augendum spiritum humilis fraternae caritatis, conscientiae collegia­
litatis episcopalis, et zeli in Ecclesia Dei, qui zelus singulos praesides 
valde incitaret ut tempore sui muneris quam magis faceret pro Ecclesia 
suae nationis, sicut videmus in Ordinibus et Congregationibus religiosis 
fieri. Insuper episcopi magis collegialiter responsabilitatem pro statu 
Ecclesiae in eorum nationibus assumerent. 

Ñeque responsabilitas maiori ex parte super humeros unius homi-
nis, praesidis, practice ad vitam nominad caderet, quod máxime valet 
pro illis Ecclesiis quae in specialibus difficultatibus inveniuntur. Dein 
auctoritas singulorum episcoporum apud populum et apud magistratos 
civiles notabiliter augeretur. 

Postremo, principium mutationis seu, sit venia verbo, rotationis 
apprime conformis dynamismo nostri temporis esse videtur, nam hodie 
maiores mutationes forsan tempore 10 annorum eveniunt quam prius 
in tempore 100 annorum. Hoc principium mutationis, seu rotationis, 
secundum meam personalem, humillimam opinionem, etiam ad alias 
perfunctiones in Ecclesia extendi valde utiliter posset, ad institutiones 
nempe, quae sunt institutiones humanae in Ecclesia, uti est institutio pa­
rochorum, vicariorum foraneorum et generalium, canonicorum, et forsan 
ipsorum metropolitarum. Superius ascenderé non audeo. Non est dubium 
quin Ecclesia per hoc principium maiorem vitalitatem acquireret. 

Secunda mea observado refertur ad canonem 24, in quo ambitus 

decisionum iuridice obligantium singulos episcopos nimis extendi vi­
detur. Haec humilis observatio attingit praesertim decisiones sub lit-
teris c) et d) in pag. 16, linn. 21-28. Secundum dispositionem sub 
littera c), conferentiae episcopales nationales tractare deberent et sol­
vere quaestiones maximi momenti, sese referentes ad relationes Eccle­
siam inter et Statum. Immo dictum est in aula, episcopos alicuius natio-
nis efficacius posse tractare istas quaestiones cum melius historiam, cul-
turam, et in genere omnes conditiones nationis propriae cognoscant 
quam S. Sedes et Lega ti vel Nuntii S. Sedis. Hoc pluries dictum est 
variis sub respectibus. 

Et revera negare non possumus hanc assertionem habere validum 
fundamentum. Sed ratio decisiva in hac quaestione est episcopos confe­
rentiae nationalis, tractantes, secundum hypothesim, cum gubernio civili 
propriae nationis, esse simul subditos illius gubernii civilis, et proinde 
ipsos non posse tractare aequo pede cum gubernio cui subditi sunt. 
Ideo tantummodo Sedes Romana habere potest libertatem absolute 
necessariam his in casibus. Praesertim, hoc valet pro illis Ecclesiis quae 
in quibusdam difficultatibus, salva reverentia omnium, inveniuntur. 

Similiter valet de illis rebus quae graves sub littera d) dicuntur, 
quae communem episcoporum agendi rationem exigant, et quae pro 
statu cuiusdam Ecclesiae etiam decisivae esse possunt. Ad solvendas 
istas quaestiones tantummodo Sedes Apostólica Romana libértate, obiec-
tivitate, et dicerem prudentia ob suam magnam experientiam pollet. Epi­
scopi etenim qui in mediis eventibus inveniuntur, plerumque valde 
discrepant in aestimandis periculis et eventibus socialibus, oecono-
micis, culturalibus, religiosis, etc. Ideo submisse et insimul fortiter 
puto communem agendi rationem in talibus gravibus casibus unice 
Summum Pontificem episcopis praestare posse et nostram mutuam 
caritatem. Insuper ex amplificatione nimia iurium conferentiae episco­
palis nationalis, necessitas exsurgeret quamdam curiam nationalem con-
stituendi. At omnis curia tándem aliquando dura nobis fit, nam exigere 
a nobis debet ut officia nostra impleamus, et aliquando nos admonere 
debet, sed saepe saepius superior propinquior durior esse videtur. Ita 
curia nationalis probabiliter durior quam lontana Curia Romana nobis 
esset, quod nobis non est necessarium sicut intelleximus ex humanis-
simis verbis em.mi card. Frings. 

Accedit, secundum meam personalem humillimam opinionem, quod 
nimia amplificado munerum iuridicorum conferentiae nationalis epi­
scopalis favere videtur theoriae de collegialitate iuridica episcoporum, 
sed etsi de collegialitatis existentia episcoporum dubitari nequit, sicut 
clarissime máxima pars Patrum Conciliarium declaraverat in hac aula, 

tamen Patres non declaraverunt utrum ista collegialitas sit moralis an 
iuridica in sensu stricto, et aliunde istam gravissimam quaestionem 
nemo, ne commissio doctrinalis decidere valet, nisi tantummodo hoc 
Sacrosanctum Concilium ope specialis et clarae suffragationis et sequen-
tis approbationis Pontificis Romani. 

Concludo. Sufficit ergo ut conferentiae episcopales nationales tan­
tummodo obligationem moralem in conscientia imponant, exceptis illis 
casibus de quibus art. .24 sub litteris a) et b), quando etiam obliga­
tionem iuridicam imponere possunt. Sed propono ut casus indicatus 
sub littera b) clarius exprimatur. Gratias! 

T'extus scripto traditus: 

Peto veniam loquendi de cap. I I I schematis decreti: de episcopis ac de dioece-
sium regimine, in nomine quinqué episcoporum (cf. in fine interventus). 

Schema capitis in genere placet, sed habeo duas observationes: 
1. In art. 19 velim, ut suggerit in relatione sua exc.mus relator, in pag. 19 

linn. 16 s., ut explicite addatur in ipso textu aliquid de electione seu forsan et 
melius, de nominatione ad tempus, e. g. ad 6 vel ad 12 annos, praesidis confe­
rentiarum episcopalium nationalium a S. Sede ita, ut hoc principium nomina-
tionis, seu, si magis placet electionis cum approbatione a S. Sede, lex universalis 
Ecclesiae a Concilio Oecumenico proclamata evadat. 

Quod principium posset extendi, uti submisse puto, etiam alias quasdam per-
functiones in Ecclesia, perfunctiones scilicet quae sunt institutionis merae huma­
nae, uti est institutio parochorum, canonicorum in dioecesi, vicarii generalis et 
forsan ipsius metropolitae alicuius provinciae Ecclesiasticae. 

Talis dispositio mihi videtur valde apta ad augendum spiritum humilitatis, 
fraternitatis et máxime zeli in Ecclesia Dei. Nam unusquisque praeses conferentia­
rum, metropolita, dein canonicus et parochus, desideraret revera quam magis fa­
ceré pro tempore sui muneris, sicut videmus in ordinibus et congregationibus re-
ligiosorum. 

Quod principium mutationis videtur quoque esse apprime conformis dyna-
mismo nostri temporis, in quo hodie maiores mutationes eveniunt forsan in 10 an-
nis, quam prius in 100. 

2. Secunda mea observatio refertur ad art. 24, in quo mihi ambitus decisio-
num iuridice obligantium singulos episcopos nimis amplifican videtur. 

Haec mea humilis observatio praesertim attingit puncta b) et c) in pag. 16, 
linn. 21-28, quae puncta nimis genérica mihi esse videntur ita, ut multas quae-
stiones, et quidem maximi momenti, conferentiae episcopales solvere deberent, 
praesertim quaestiones sese referentes ad relationes inter Gubernium civile seu Sta­
tum et Ecclesiam, quas quaestiones semper maiori cum libértate Sedes Romana trac-
tare potest, quam episcopi qui subditi sunt gubernio civili. Similiter aliquid valet de 
illis rebus gravibus quae communem omnium episcoporum agendi rationem exi-
gat. Istas quoque quaestiones, praesertim quando ecclesia particularis in quibusdam 
dificultatibus invenitur, Sedes Romana maiori cum libértate, obiectivitate et dice-
rem prudentia ob suam summam experientiam, tractare potest, quam ipsi epi-

scopi, qui in mediis eventibus inveniuntur et qui plerumque in similibus occa-
sionibus valde discrepant in aestimandis periculis vel in genere in aestimanda gra-
vitate eventuum socialium, oeconomicorum, culturalium et imprimis religiosorum. 
Ideo submisse et insimul fortiter puto communem agendi rationem in talibus 
gravibus rebus unice S. Sedem seu papam episcopis daré posse. Nam unitas nobis 
a Sede Romana provenit, sicut dixerat S. Cyprianus. 

Deinde ex amplificatione nimia iurium conferentiae episcopalis nationalis eve-
niret, ut quaedam Curia nationalis constituí deberet, quae forsan durior nobis 
esset, quam Curia Romana, quia esset vicinior. Nam omnis Curia aliquatenus 
dura videtur, quia exigere debet, ut officia impleantur. Sed saepe saepius quae pro-
pinquior durior. 

Accedit, quod nimia amplificatio munerum iuridicarum conferentiae episco­
palis nationalis videtur innuere ipsam fundari in collegialitate iuridica episcopo­
rum. Sed etsi de exsistentia collegialitatis episcoporum nemo dubitare potest, sicut 
clarissime máxima pars patrum conciliarium in sua suffragatione die 30 octobris 
declaraverat, tamen patres non declaraverunt, utrum ista collegialitas sit moralis 
an etiam iuridica et aliunde talem gravissimam quaestionem commissio theologica 
decidere non potest nisi hoc sacrosanctum Concilium cum speciali et clara suffra­
gatione et sequenti approbatione Romani Pontificis. 

Sufficit ergo, secundum meam modestissimam opinionem, ut conferentia epi­
scopalis tantummodo obligationem moralem episcopis imponat, exceptis expres-
sis illis casibus de quibus art. 24 sub litteris a) et b). 

[Subscripserunt etiam] Smiljan Fr. Cekada, ep. Scopiensis; Stjepan Bauerlein, 
ep. Bosnensis et Sirmiensis; Josip Arneric, ep. Sibenicensis; Ioseph Pavlisic, ep. 
Bruxensis. 

8 

R E V . M U S P . D. BENEDICTOS REETZ 
Superior Generalis Congregationis Beuronensis O.S.B.* 

Archiabbas Beuronensis, reversus in Germaniam, petivit a me ab-
bate de Maredsous, ut legerem textum interventionis suae. 

Prima animadversio sonat ut verba episcopi de Ceylon. Sed cum 
non in nomine meo loquar, nolo eam delere} 

...2 Septies in hoc capite occurrit expressio nationalis vel natío. 
Cum vero verbum nationalis semper sapiat illud quod dicunt « na-

tionalismus » vel « chauvinismus », et cum sic dictus nationalismus 
exaggeratus tot bellorum ac litium, discordiarum ac controversiarum 
causa fuerit, cum nostris temporibus limites populorum ac nationum 
magis magisque tollantur, cum denique et praesertim Ecclesia catholica 

* Oratio rev.mi P. D. Reetz lecta est a rev.mo D. Godefrido Dayez, abb. Ma-
redsolano in Belgio, praeside Congr. Belgicae O.S.B. 

sit vinculum nationum unumque populum Dei constituat, mihi videtur 
melius esse ut omittatur haec vox, tum in toto capite, tum in titulo. 
Dicatur simpliciter: conferentia episcopalis Italiae, Germaniae, Galliae 
et ita porro. 

Secunda animadversio. Iuxta C.I.C. ad synodum dioecesanum vo-
candi sunt abbates de regimine et unus e superioribus cuiusque reli-
gionis clericalis... 

Iuxta Codicem3 ex religiosis vocandi sunt ad Concilium Oecume-
nicum: abbas primas, abbates superiores congregationum monasticarum 
ac supremi moderatores religionum clericalium exemptarum. Miror quod 
ad concilium plenarium et provinciale de quibus in can. 282 ss. religiosi 
non vocantur, quamquam invitari possint. Miror etiam quod in hoc 
capite de conferentiis episcopalibus, de religiosis nihil dicatur, qui 
tamen iuxta pulcherrima, quae in hac aula conciliari de vita religiosa 
et de eius momento pro Ecclesia audivimus, in unaquaque regione et 
provincia una simul cum episcopis de populo Dei curam habent. Non 
requiritur ut superiores maiores partem habeant in conferentiis episco­
palibus sed ante oculos habeo conferentiam aliquam mixtam, cuius 
membra erunt plures episcopi a conferentia episcopali designati et plu­
res superiores maiores a conferentia superiorum maiorum electi, quae 
óptimo cum fructu in diversis regionibus iam constitutae sunt. Sermo 
est hac de re in schemate de religiosis et de cura animarum, sed timeo 
ne tractatio horum schematum ad calendas graecas difiera tur. Propono 
igitur, ut in hoc schemate addatur paragraphus de conferentia mixta 
inter episcopos et religiosos. 

Quoties nostris temporibus, etiam in hac aula conciliari sermo est 
de trita atque usitata sententia dialogi cum fratribus separatis, qui certe 
necessarius est ac optabilis et expetendus, optabilior tamen ac magis 
necessarius est dialogus cum fratribus unitis in corpore Christi mystico, 
dialogus inter episcopos et superiores de iis negotiis, quae ad bonum 
commune vitae christianae in dioecesi et in regione promovendum perti­
nent. Mihi persuasum habeo quod mediantibus bis conferentiis mixtis 
multae difficultates, quae ex exemptione religiosorum oriuntur, dissolvi 
et explican possunt. 

Tertia et ultima animadversio. Dictum est in hac aula paucos ante 
dies concilium oecumenicum ad solos pertinere episcopos et nonnisi 
episcopis votum deliberativum esse concedendum. 

C.I.C. etiam aliis multis concedit suffragium deliberativum, quod 
omnino correspondet traditioni antiquissimae. Sunt hac in aula supe­
riores maiores qui iurisdictionem habent super multa milia sacerdotum 
regularium et religiosorum non sacerdotum. Habent illi, ut ita dicam, 

dioecesim non territorialem sed personalem et quidem maximam. Immo 
multis superioribus maioribus concredita est cura procurandi episcopis 
suae religionis non tantum subsidia materialia pro seminariis, scholis, 
nosocomiis et curia episcopali, sed, quod plus est, quaerendi et edu-
candi iuvenes eosque mittendi post ordinationem sacerdotalem in regio­
nes longinquas missionum. Etsi superiores maiores praedicti non sint 
ordiñarii locorum, sunt tamen ordiñarii personarum. Ubinam sunt epi­
scopi qui v. g. iurisdictionem et directionem habent super multa milia 
religiosorum sicut praepositus S.I., Ministri generales O.F.M. et O.P. 
aliique? His prae oculis habitis, aliquibus in mentem venit opinio iis, 
qui talem quasi dioecesim personalem sub cura sua habent, consecra-
tionem episcopalem conferre...4 

Sed longe mihi alia mens est: status religiosus est status charisma-
ticus in Ecclesia, saltem ad eius integritatem pertinens. Sic semper in 
Ecclesia dúo quasi ilumina e Spiritu Sancto emanent: unum in statu 
episcopali et sacerdotali5; alterum in statu charismatico religiosorum, 
semper ab Ecclesia recognito, probato, venerato, iam a primis saeculis. 

Aliquid etiam in concilio deesset sine religiosis non episcopis. Epi­
scopi qui simul sunt religiosi, in concilio adsunt non formaliter ut reli-
giosi, sed ut episcopi. Superiores vero maiores hic partem habent forma­
liter ut religiosi. 

Apud S. Ioannem legimus: « In novissimo autem die magno festi-
vitatis stabat Iesus et clamabat dicens: ... qui credit in me ... ilumina 
de ventre eius fluent aquae vivae. Hoc autem dixit de Spiritu, quem 
accepturi erant credentes in eum »...6 

Patres venerabiles, demus locum Spiritui Sancto, qui « ubi vult 
spirat », non tantum in episcopis, sed etiam in presbyteris, in religiosis 
et in ómnibus fidelibus: sunt enim omnes templa Spiritus Sancti. 

S. Benedictus ...7 dicit: « Dominus saepe iuniori revelat quod me­
lius est ». Ecclesia nos religiosos non-episcopos ad Concilium vocavit, 
quia credit in Spiritum Sane tum. 

« Estis cives sanctorum et domestici Dei, superaedificati super fun-
damentum apostolorum et prophetarum, ipso summo angulari lapide 
Christo Iesu; in quo omnis aedificatio constructa crescit in templum 
sanctum in Domino, in quo et vos coaedificamini in habitaculum Dei 
in Spiritu » ...8. Dixi. 

In textu scripto tradito: 1 deest. 2 Prima animadversio circa titulum 
huius capitis. 3 can. 223. 4 sicut revera factum est in Congregatione Spiri­
tus Sancti, cuius superiorem in hac aula saepius audivimus. 5 deest. 6 {lo. 
7, 37-39). 7 in cap. I I I Regulae. 8 (Eph. 2, 19-22). 

9 

E X C . M U S P. D. ANTONIUS SANTIN 
Archiepiscopus-episcopus Tergestinus et lustinopolitanus 

Venerabiles Patres, 

Loquar de nationalíbus conferentiis episcoporum. Cap. I I I incipit 
solemniter adfirmando: « Unusquisque episcopus, sub Romani Ponti­
ficis auctoritate est proprius, ordinarius atque immediatus pastor in 
dioecesi sibi commissa ». 

In disceptatione cap. I asseruerunt muí ti Patres episcopum vi conse-
crationis 1 pollere ómnibus facultatibus ministerio episcopali necessariis, 
causas solummodo in bonum Ecclesiae esse reservandas et quidem pau-
cas et contra Romanas Congregationes opportune importune reclama-
tiones admovere. Caveamus igitur ne conferentiae nationales nova fiant 
organa quibus episcopi subiecti sint, ita ut, loco maioris libertatis ad 
efficacius proprium ministerium explendum, obstricti videantur decisio­
nibus, etiam suo nomine susceptis, quin ipsi suam mentem patefecerint. 
Iam insonuere in aula voces Patrum conferentiarum quae obligationem 
tantum moralem decisionum admittunt. Quomodo procedent in per-
fungendo muñere suo conferentiae in quibus magnus sit numerus epi­
scoporum? Pauci tantum pro ómnibus decernent. Evenire autem potest 
ut decisio inutilis immo damnosa sit pro quibusdam dioecesibus, prae­
sertim ubi, ut in Italia, regiones — a Sicilia ad Alpes — historia, 
moribus, psychologia habitantium valde diversae sint, vel periculosae 
sint propter temporis adiuncta. Quid tune faciendum? 

Schema profecto statuit: « Decernatur quid agendum sit eum in 
finem ut mens et vota omnium praesulum innotescant ». Sed quomodo 
hoc fiet? Quod pauci sapienter quidem paraverunt oportet non praecipi 
ómnibus quin omnes manifestam faciant suam voluntatem, quae condi-
cionum propriae dioecesis cognitione nititur. 

Particeps sum regionalis conferentiae trivenetae, in qua mutua aesti-
matio, genuina caritas, et fraterna libertas vigent. Ioannes XXIII, feli-
cis memoriae, crebro magno cum gaudio, mentionem faciebat quinqué 
annorum quibus nostrae conferentiae praeses fuit et saepe amabiliter 
in privatis colloquiis in memoriam revocabat illos dies qui sincera cari­
tate et serena fiducia repleti decurrebant. Ii qui, sicut ego, simili desi-
deratissimo dono nunc quoque fruuntur, de conferentiarum utilitate 
dubitare non possunt. Conferentiae profecto útiles sunt, dummodo inve-



210 ACTA CONC. VATICANI II - PERIODUS II 

niantur iusti limites earum interventus. Coetus episcoporum scil. non 
debet libertatem episcopi in servitium dioecesis minuere.2 

N. 22 asserit decisiones prolatas debita reverentia ab unoquoque 
episcopo esse accipiendas et ad effectus deducendas. Tenore n. 23 epi­
scopus ob graves rationes contra conferentiae decisiones in sua dioecesi 
agere intendens, antea certiorem faceré debet praesidem conferentiae de 
suis agendi rationibus. 

Et n. 24 significat quando decisiones singulos episcopos etiam iuri­
dice obligant. Casus sunt generatim nuntiati atque saepe saepius scru-
puli exoriri poterunt, circa hanc obligationem. 

Quare humiliter peto ut sequentia considerentur. 
1. Omnes episcopi debent possibilitatem habere personaliter pro-

prium votum promendi antequam aliquid pro ómnibus decernatur. 
2. Decisiones valorem moralem tantum induant et quilibet epi­

scopus libertatem habeat in Domino agendi in bonum dioecesis. Et hoc 
sine necessitate rationes conferentiae praesidi pandendi. 

3. Decisiones iuridice obligantes paucissimae sint et quidem in 
casibus gravissimis, ómnibus auditis et probante S. Sede. Dixi. 

In textu scripto tradito: 1 ex consecratione. 2 Conferentiae profecto útiles 
sunt, dummodo inveniantur iusti limites earum interventus. Coetus episcoporum 
non debent libertatem in servitium dioecesis minuere. Conferentiae praeterea scin-
dere non debent Ecclesiam. Quocumque pergimus vultum Ecclesiae catholicae in-
venimus. Si nimis indulgemus singularibus usibus et traditionibus, communem 
Matrem fideles ex aliis locis provenientes non agnoscent. 

Moderator: Audiant Patres! Maneant nunc Patres in locis suis vel 
ad eos revertantur et etiam assignatores sint in suis locis. 

10 

E X C . M U S P. D. LUDOVICUS CABRERA CRUZ 
Episcopus S. Ludovici Potosiensis 

Venerabiles Fratres, amplissimi Adstantes, 

Nemo est qui non videat necessitatem vel convenientiam conferen­
tiarum episcopalium in unaquaque natione vel in coetu nationum, ad 
promovendam actionem sive religiosam sive socialem in necessitatibus 
communibus1 quae ómnibus affectant. Ideo normae et doctrina in 
cap. I I I schematis de episcopis ac dioecesium regimine propositae, veré 
laudandae sunt et spes affulget quod in earum adimpletione multus 

progressus obtineatur ut magis fructuosa atque salutaris fiat actio pasto-
ralis Ecclesiae. 

Nunc vero in pag. 16, in linn. 21 ss., in litteris b), c), d), agitur 
de rebus magni momenti, scil., 1. de declarationibus faciendis nomine 
nationalis episcoporum conferentiae; 2. de rebus cum Gubernio civili 
tractandis quae totam attingunt nationem; 3. quando gravitas rei exigat 
communem omnium episcoporum agendi rationem, simulque duae sal­
tem ex tribus partibus praesulum cum voto deliberativo adstantium, 
iudicent decisionem ipsam esse vi iuridica pro ómnibus communien-
dam. 

Sed potest contingere quod hisce in rebus magni momenti, non 
omnes unánimes sint opiniones episcoporum conferentiae, et multa 
expediuntur argumenta appretiationis iudicü1 in unoquoque praesule 
ita ut exurgat difficultas ut animi concordes reddantur, imo magis, ne 
quidem assequatur quod duae saltem ex tribus partibus episcoporum 
in unum conveniant, sicut dicitur in littera d) huius n. 24 in cap. I I I 
schematis. Exinde difficultas ut in praxim deducá tur aliqua decisio, 
quae aliunde efflagitatur in bono curando religioso vel sociali fidelium. 

Mihi videtur eo in fine quod expedita fiat gestatio dictaminis hisce 
in rebus divergentibus in conferentia episcopali, quando duae tertiae 
partes votorum non assequantur, ut stabiliatur aliqua norma suprema, 
seu instantia ultima quae difficultatem solvat, — reservando consilio 
episcopali permanenti vulgo dictae « Comité episcopal3 », solutionem 
problematis, vel etiam Nuntio seu Delegato Apostólico, ut obtineatur 
in practica actionis norma secura. 

Igitur mea est proposito quod in fine litterae d) adiciantur inse-
quentia verba: « Quando in rebus adnotatis in litteris b), c), d) non 
assequantur duae saltem ex partibus episcoporum concordes, decisio 
reservetur consilio episcopali permanenti, vel Nuntio seu Delegato Apo­
stólico ». Dixi. 

In textu scripto tradito: 1 deest. 2 deest. 3 deest. 

Moderator: Audiant Patres! Quia moderatoribus, post orationes 
hucusque auditas de cap. I I I huius schematis, videtur materia huius 
capitis satis esse tractata et proin proponitur Patribus secundum art. 57 
par. 6 Ordinis agendi Concilii, sequens votum: an placeat Patribus ut 
concludatur disceptatio de hoc capite. Qui ergo stat pro hoc voto 
surgat e loco suo et assignatores bene videant exitum votationis. 

[Intervallum]. 



212 ACTA CONC. VATICANI II - PERIODUS II 

Placet. Qui, secundum dictum articulum, loqui vult post conclusam 
disceptationem, quamprimum det nomen suum secretariatui generali. 
Sed enixe rogantur illi Patres, ut discrete utantur hoc iure quia expe­
rientia docemur talibus orationibus post conclusionem habitis, fieri 
pluribus in casibus solummodo repetitiones. Dixi.1 

Secretarius generalis: Incipit ergo disceptatio circa cap. IV sche­
matis de episcopis ac de dioeceseon regimine. Post debitam relationem, 
verba faceré postulaverunt: em.mus ac rev.mus D. Mauritius card. Feltin, 
arch. Parisiensis in Gallia; exc.mi Alexander Renard, ep. Versaliensis in 
Gallia, Franciscus Peralta, ep. Victoriensis in Hispania, Franciscus Jop, 
ep. tit. Dauliensis in Polonia, Georgius Hakim, ep. Ptolemaidensis 
Melchitarum, Ioannes Ferreira, praef. ap. Guineae Lusitanae, Aurelius 
Sorrentino, ep. Bovensis in Italia, Sebastianus Soares de Resende, ep. 
Beirensis in Mozambico. 

Moderabitur disceptationem circa hoc caput em.mus ac rev.mus 
D. card. Leo Ioseph Suenens, arch. Mechliniensis-Bruxellensis. 

RELATIO 

EXC.MI P. D. ALOISII M. CARLI 
Episcopi Signini 

Venerabiles Patres, 

Capite quarto, quod « de Dioecesium ac Provinciarum ecclesiastica-
rum congruenti circumscriptione » inscribitur, remedium aliquod prae-
stari placuit Episcopis, difficultate haud módica in regendo laborantibus 
ob nimiam parvi ta tem aut amplitudinem territorii dioecesani, vel ob 
nimiam paucitatem aut multitudinem incolarum. 

Agitur in primis de divisione aut unione dioecesium, et de earum-
dem finium mutatione. Problema hoc non ubique persentitur, ñeque 
eadem ubique ratione; quapropter schema a nimis particularibus absti-
net, quibus melius providere poterit singulis in casibus Apostólica Sedes, 
proponente Commissione nationali de qua in art. 32. 

Momentum pastorale huius capitis dilucide in prooemio indicatur 
(art. 26), ubi et cautelae, máxime in hac re necessariae, et criteria gene-
raliter sequenda clare definiuntur. 

1 Cf. pp. 236 ss. 

Difficultatem utrum facile necne ad effectum semper et ubique huius 
capitis dispositiones deduci possent, Commissio Praeparatoria non igno-
ravit. Ómnibus tamen perpensis, plurimorum Patrum voto suffulta, cen-
suit a Concilio quaestionem esse aggrediendam et solutionem, saltem 
generaliore ratione, esse dandam. Idque duplici de causa: ut et vigilans 
ecclesiasticae auctoritatis sollicitudo in aptandis iuridicis institutis rerum 
condicioni sese evolventi ostendatur, et christifideles aut clerici alicubi, 
diversas ob rationes, huic rei expediendae fortasse obstituri, eam aequiore 
animo ferant si generali lege a Concilio sit statuta. 

Tota res consideranda committitur Conferentiis ipsis nationalibus 
quippe quae, ex pleniore causae cognitione quam habent, iure mérito 
opportuniora consilia daturae censeantur. Approbatio vero et exsecutio 
Apostolicae Sedi reservatur, nam prudenti supremae auctoritatis iudicio 
melius relinquitur nosse témpora et aptum seligere modum quo hoc 
difficile negotium perficiatur, plerumque secumferens non solum ali-
quorum Episcoporum renuntiationem aut creationem, sed etiam diplo­
máticas cum Guberniis civilibus pactiones. 

In capite quarto sermo quoque fit de provinciarum ecclesiasticarum 
congruenti circumscriptione, et de earumdem in regiones compositione. 
Aliquid novi in iure inducitur, quatenus criterium máxime pastorale 
— similitudo scilicet sive humanarum et spiritualium condicionum, 
sive ingruentium periculorum, sive remediorum adhibendorum — indi-
gitatur tamquam unicum aut saltem praevalens criterium in circum-
scribendis provinciis et in componendis ecclesiasticis regionibus. 

Immediatae subiectionis institutum abolendum proponitur (art. 27 
§ 3), non quidem quasi negetur Apostolicae Sedis ius sibi immediate 
subiiciendi hanc vel illam dioecesim — quod ius pertinet necessario ad 
Primatus exercitium — sed quia ratio pastoralis hodie suadet, ut in 
commune animarum bonum, quemadmodum omnes eiusdem nationis 
Episcopi in Conferentiam nationalem, ita omnes eiusdem portionis terri-
torialis nationalis Episcopi in provincias, atque adeo in regiones eccle-
siasticas aequo iure inter se uniantur. 

Denique, per art. 31 providetur erectioni dioecesium personalium 
ratione Ritus, quod valet sive pro Ritibus orientalibus in Occidente sive 
pro Ritibus latinis in Oriente. 

11 

E M . M U S P. D. MAURITIUS C A R D . FELTIN 
Archiepiscopus Parisiensis 

Venerabiles Fratres, 

Liceat mihi pauca dicere de art. 31 huius schematis, sic sonante: 
« Curandum est ut dioeceses personales pro diversitate rituum erigantur 
ubi plures sunt fideles diversi ritus, quibus sufficienter consulere possi-
bile non sit per sacerdotem aut paroeciam eiusdem ritus ». 

Ut Ordinarius pro catholicis ritus orientalis in Gallia degentibus, 
huic dispositioni plene assentio. Quinimmo, puto alios casus eiusdem 
personalis ordinariae iurisdictionis in textum huius articuli inserendos 
esse. 

Exemplum unicum afferam de Ordinariatibus militaribus. Optan-
dum quidem est ut populi omnes omnino ab usu armarum se abstineant. 
« Recta ratio, iustitia, humanaeque dignitatis sensus instanter requirunt 
— aiebat Ioannes XXIII in Litteris Pacem in tenis — ut desinant 
aemula rei militaris augendae studia; ... ut tándem ad congruentem ab 
armis discessum omnes ex condicto deveniant, mutua efficacique cau-
tione adhibita ». 

Sed hoc nec hodie nec eras eveniet, et usque adhuc, in fere ómni­
bus orbis regionibus exstant exercitus regulares, qui praeter milites 
professionales, omnes iuvenes conscribunt, per plures menses, circa 
vigesimum aetatis annum. His autem aetatis et vitae circumstantiis, 
cum omnes Índoles omnesque doctrinae oceurrunt, praesentia sacerdotis 
specialiter his iuvenibus assignati — sive ab auctoritatibus civitatis vel 
exercitus officialiter agnoscatur an non — necessaria efficitur ad eorum 
fidem servandam et firmandam, cum belli, tum pacis tempore. 

Aliunde, difficile, et quasi impossibile apparet bono horum effica-
citer consulere per sacerdotes dioecesanos, et per solam iurisdictionem 
territorialem. Etenim dioecesani sacerdotes iam graviter onerantur cura 
animarum territorii sibi commissi. Et milites saepe saepius de loco ad 
locum mutantur, extra fines unius dioecesis, quandoque etiam extra 
fines nationales. 

Hae sunt rationes cur, hisce elapsis annis, in nonnullis nationibus, 
S. Congregatio Consistorialis erigere annuit Ordinariatum militarem, 
territorialibus dioecesibus non obnoxium, cui praeest episcopus, vicarius 
seil. castrensis. Hic autem supra omnes milites unius nationis, et in 
eius ómnibus territoriis militaribus, habet iurisdictionem primariam, 

iurisdictione Ordinarii loci solum ob defectum huius primae iurisdic-
tionis vigente. 

Ergo exopto ut ubicumque exstat exercitus, sive belli sive pacis 
tempore, sacerdotes specialiter ad hoc eligantur et assignentur ut mili-
tum, praesertim iuvenum, curam habeant. 

Deinde, ut hi « cappellani militum » iurisdictione personali praediti 
sint, et Ordinarii locorum eidem iurisdictioni ab eis exercendae minime 
obstent. 

Tándem, ut in fine, art. 31 addantur haec verba, vel alia eius modi: 
« Similiter dioeceses personales erigendae sunt pro certis fidelium gene-
ribus, a S. Sede determinandis, quando, quacumque ex causa, per iuris-
dictionem localem eorum bono provideri non potest ». Dixi. 

12 

E X C . M U S P. D. ALEXANDER RENARD 
Episcopus Versaliensis 

Venerabiles Patres, 

Sane gaudendum est quod Concilium, postquam disceptavit...1 de Ec­
clesia, etiam quaestionem de dioecesibus viriliter aggredi intendit. 

...2 Earum circumscriptio in antiquioribus saeculis determinata fuit: 
in Gallia parum mutata est a tempore Pii VII et Napoleonis. Numquid 
responderé potest exigentiis hodierni ministerii pastoralis? Certo, Ec­
clesia usque in aeternum permanebit: sed in hoc mundo, tempus et 
vita saepe velocius procedunt, quam decisiones auctoritatis ecclesia-
sticae. In schemate dicitur, quod dioeceses nec nimis exiguam, nec 
nimis extensam amplitudinem habere debent; quod sane verum est, 
quia máxime vagum; sed3 si tale principium sequeremur, permultae 
dioeceses in «statu quo» remanerent, cum gravissimo detrimento 
animarum. 

« Dioecesis ...4 (ut legitur in nota pag. 22), cum sit pars Ecclesiae, 
quae a Christo Iesu proprii uniuscuiusque episcopi voce potestateque 
regitur ...5, in qua proinde tanquam in unitate vitae et regiminis aedi-
ficatur Corpus Christi, tales conditiones ... habeat, ut finís proprius, 
i. e., salus animarum et bonum Ecclesiae, quam perfecte assequi possit ». 

...6 Igitur inquiramus, quae sint criteria, iuxta quae dioecesis máxime 
inservire possit bono fidei et redemptionis. 

Criterium unicum esse non potest, quia et ipsa vita nunquam est 
clarus conceptus? 

A. Ex parte dioeceseos..} 
1 . Localis prae sentía Ecclesiae univer salís. Homogeneitas socioló­

gica habitantium ...9 nequáquam exoptanda esse videtur. ...10 Coagmen-
tatio incolarum ex variis conditionibus favet meliori distributioni sacer-
dotum specialiter idoneorum, imbuit episcopum et fideles spiritu magis 
missionario, et praesertim 1 1 exhibet Ecclesiam in ipsa localitate tanquam 
universalem, illa diversitate praeditam, quae est character constitutivus 
populi Dei. 

Sed in quantum fieri potest, non expedit in duas dioeceses dividere 
unam eamdemque regionem naturalem, rus tic am vel industrialem.12 Ac-
cidere enim 1 3 potest, ut ex rationibus convenientiae fines dioeceseos 
eaedem sint ac regionis civilis, sed tales rationes nunquam ut praeva-
lentes censendae sunt. 

2. Localis Ecclesiae vitalitas. Unaquaeque dioecesis propria sponte 
vivere ...14 debet, ratione habita normalis auxilii ab Ecclesia, et ab aliis 
dioecesibus recepti; diversis institutis indiget, ut sunt curia dioecesana, 
directio apostolatus, opes convenientes, et praesertim numerus conve-
niens vocationum ad sacerdotium. 

B. Ex parte episcopi. 
1 . Episcopus pastor. Episcopus, utpote pastor et servus et anima 

dioeceseos, missionem a Christo acceptam recte adimplere debet; in per­
sona suos sacerdotes adire, necnon communitates religiosas, et laicos qui 
in Ecclesia15 actionis ...16 responsabilitatem habent; debet per se invi­
gilare rebus maioris momenti vitae spirituali clericorum, institu-
tioni catecheticae puerorum et adultorum, apostolatui missionario; ut 
autem in tali muñere pastorali unitas et efficacia procurentur, necesse 
est ut ipsemet episcopus hoc 1 8 peragat, et non per multas interiectas 
personas, quae gratiam sacramentalem non habent ad gregem regendum 
in nomine Domini. Attamen, eius non est omnes singillatim cognoscere; 
hoc est munus parochorum, qui sunt pastores quam proxime ad populum 
constituti. 

2. Successoris apostolorum aptitudo. Dioecesis non debet talis esse 
amplitudinis, ut vires physicas, intellectuales et spirituales episcopi su-
peret. Per decursum aliquorum annorum necesse est, ut omnes partes 
visitare possit, et Confirmationem conferre in unaquaque iuste 1 9 dicta 
parochia. In casu contrario, episcopus personam gereret quasi cuiusdam 
segregati, documentis in suum oficium 2 0 unice attenti, quod quidem 
successori apostolorum plañe absonum esset. « Oportet nos esse in mi­
nisterio verbi et oratione ». 

Propter graves rationes, ...21 nimiam extensionem urhis,22 quaestio-
nem vocationum, deficientiam opum aut dispersionem catholicorum, 

accidere potest, ut dioecesis, nonobstante nimia territorii amplitudine, 
vel nimio incolarum numero, prout exstat conservari debeat. 

Hoc in casu necesse est ut episcopus, una cum auxiliaribus suis, 
quasi23 collegialitatem localem efformet pro ecclesia locali, cum officiis 
pro unoquoque iuridice determinatis, ita ut sint omnes « cor unum », 
in testimonium episcopale coram sacerdotibus, et in bonum totius actio-
nis pastoralis. 

Conclusio. His praemissis, vota 2 4 proponere vellem: 
1. Cap. IV 2 5 talia criteria praebeat, quae vitalitatem Ecclesiae loca-

lis procurent, et rationem habeant capacitatis episcopi in ministerio 
pastorali adimplendo. 

2. Post Concilium ...2b, nominanda est in unaquaque regione com-
missio episcoporum qui, seposito quolibet proprio commodo, quae­
stiones de finibus dioecesium cum expertis27 perpendant, necnon de 
congrua distributione sacerdotum, et conclusiones omnes Nuntio Apo­
stólico subiciant. 

Nobis non licet qui episcopi28 constituimur, non omnia media, 
et ...29 quam óptima ...30 adhibere, ut haec quaestio velociter, ...31 cum 
prudentia supernaturali, solvatur, ad salutem animarum, et gloriam Tri­
ni tatis. Dixi. 

In textu scripto tradito: 1 tractatum. 2 Etenim. 3 et. 4 enim. 
5 (Pius XI I , Mystici Corporis). 6 Humillime. 7 simplex et limpidus. 
8 vel Ecclesiae localis. 9 (sive sint ex conditione rurali vel industriali). 
1 0 E contra. 1 1 deest. 1 2 ut est regio metallorum, vel operae industrialis, 
vel vinearum. 1 3 etiam. 1 4 et crescere. 1 5 deest. 1 6 religiosae. 
1 7 dioeceseos, v. g. 1 8 eam. 1 9 proprie. 2 0 sua mensa. 2 1 v. g. 
propter. 2 2 urbium, vel. 2 3 deest. 2 4 sequens votum. 2 5 Capi-
tulum de circumscriptione dioecesium. 2 6 Vaticanum I I . 2 7 auxilio ex-
pertorum. 2 8 quippe qui in dignitate episcopali. 2 9 quidem. 3 0 ideo. 
3 1 etsi. 

13 

E X C . M U S P. D. FRANCISCUS PERALTA Y BALLABRIGA 
Episcopus Victoriensis 

Venerabiles Patres, 

Dúo considerationi vestrae proponere audeo. 
1. Novum factum sociologicum datur hodie in cura pastorali: in-

crementum augens in dies magnarum urbium, ut intra aliquot annos 
magnarum urbium incolae proportionem ingentem ad omnes nationis 
aut regionis íncolas attingant. 

Hoc factum magni momenti est pro actione pastorali2 nam influxus 
magnarum urbium in vita politica, culturali et religiosa alicuius nationis 
fere ...3 decisivus dicendus est. Hae magnae urbes, materialismi influxu, 
etiam in regionibus catholicis, parum vita cbristiana florent, immo ipsa 
earum structura, dicendae videntur potius médium aliquod4 dechristia-
nizationis populi, nam qui in urbem veniunt difficillime vitam religiosam 
servare possunt, quam prius in vicis atque oppidis suis5 habebant. 

Sic dicta defectio multitudinum (apostasia massae) non parum huic 
ordinationi in vita religiosa magnarum 6 urbium tribuitur a peritis socio-
logiae religiosae. Pastoralis actio seu cura animarum in his urbibus vide­
tur non superasse schema actionis pastoralis oppidorum et civitatum 
parvarum? Concilium nostrum saltem principium seu criterium funda­
méntale in hac re daré debet. 

Nostro cap. IV hoc problema negative attingitur, nam in nota 1 ad 
n. 27 (pag. 22) legitur: « Sunt denique magnae urbes, praesertim quae 
caput sunt nationum, quarum territorium dividere vel dismembrare ut 
novae constituantur dioeceses inopportunum, immo noxium esse pos­
set ». At quaeritur quo modo constituí possit verus pastor animarum 
pro duobus, tribus vel septem decies centena milia fidelium, licet adsint 
aut coadiutores aut auxiliares; persona enim veri pastoris et proprii 
episcopi evanescit, et ñeque eum fideles noscunt, ñeque ille eorum potest 
necessitates difficultatesque suspicari. 

Certe ex una parte unitas actionis pastoralis maximi habenda est, 
sed ex alia parte et sacerdotes et fideles exigunt sollicitudinem et curam 
proprii pastoris. Quid ergo faciendum? Mihi quidem consentanea vide­
tur solutio quae in nota pag. 22 excluditur.* Magnae urbes pro cura et 
regimine episcopali ...9 dividantur aliquomodo10 in magnas regiones 
vel partes vel zonas 1 1 ut in re civili fieri videmus. Cuilibet . . . u episcopus 
praesit (non residentialis sed residens, ut dictum est iam feliciter in 
hac aula 1 3) ibique immoretur, qui plena administratione ...14 fungatur. 
Hi episcopi forsitan suburbani sint dicendi, et suam actionem pasto-
ralem tantum cum aliis magnae 1 5 urbis episcopis coaptari debent. 

Episcopus ...16 nuclei principalis titulum episcopi dioecesis servat, 
ómnibus aliis praeest et omnium 1 7 consilio moderatur et exsequit quae 
coniunctim effici debent, ut magisterium, litteras pastorales ab ómnibus 
subscribendas, ordinationem potestatis iudiciariae, institutionem cleri-
corum, apostóla tum laicorum in eis, quae communes motus exigant et 
alia quae determinanda erunt. Credimus hanc solutionem experiendam 
saltem esse 1 8 cum aliae expertae frustra fuerunt. 

2. Miramur quod in hoc schemate de regimine dioecesium 1 9 parum 
aut ...20 nihil de regimine ... 2 1 proprie dicto dicitur.22 Principia saltem 

altiora in regimine hodierno statui debuissent. Consideran debuisset v. g. 
in schemate: a) necessitas asservandi continuitatem in orientatione actio-
nis dioecesanae quando plures episcopi sibi succedunt; 23 b) principium 24 

alicuius cogestionis ...25 in rebus maximi26 momenti; nam si régimen 
episcopi est monarchicus, tamen non debet esse absolutum}1 

Notare voló tantummodo aliquod principium quod dicerem princi­
pium organizationis seu rationalizationis laboris dioecesani™ 

Hodie omnes loquuntur 2 9 de inaequa vel iniusta distributione sacer­
dotum. Ut modo sufScienti solutio consequatur, necesse est in schemate30 

de regimine dioecesium aliquid saltem dicere31 quod solutioni praepo-
natur, i. e. laborem sacerdotalem cuique rationabiliter et iuste32 assi-
gnare. Quod si non attingitur fere numquam erunt sacerdotes suffi-
cientes in aliqua33 dioecesi. Nostro quidem tempore in omni offieina 
industriali, ex requisitis productionis industriae, commercii, etc., techni-
ce labor ordinatur, ut minimo operariorum numero maiorem produc-
tionem consequantur. Ut in nostris dioecesibus sufficientes sint sacer­
dotes, et ut indigentibus dioecesibus mittere possimus, opus est per-
vestigare necessitates reales Evangelizationis et actionis pastoralis,3* qui 
loci teneri a sacerdotibus debeant, qui loci a laicis teneantur.35 Schema 
principia altiora huius rationalizationis laboris, ut aiunt, sacerdotalis 
indicare debuisset. Paucis verbis: 36 

1. In quaestione pastorali magnarum urbium oportet inserere in 
cap. IV aliquam solutionem diversam ac quae nunc habetur. Pastorali 
functioni efficaci ita inconsentanea videtur lata vel dilatata paroecia 
quam lata dioecesis. Casus in hac aula expositus de civitate Parisiensi 
spem magnam affert.37 

2. Principia clara et aliquatenus concreta exarentur quae ad aequam 
et rationalem distributionem laboris et personarum in dioecesibus con-
ducant, ut fundamentum maioris communitatis38 sacerdotalis laboris, 
et iustioris distributionis in Ecclesia. Dixi. Gratias. 

In textu scripto tradito: 1 Nomine plurium episcoporum. 2 erga actio-
nem pastoralem est. 3 decretorius. 4 constituere velut médium seu instru-
mentum. 5 civitatibus non magnis. 6 deest. 7 in oppidis et civitatibus 
actorum temporum. 8 exlucitur. 9 aliquatenus. 1 0 deest. 1 1 sec-
tiones seu zonas homogeneitate sociali praeditas. 1 2 regioni. 1 3 deest. 
1 4 illius zonae. 1 5 deest. 1 6 zonae seu. 1 7 eorum. 1 8 deest. 1 9 Mi-
randum sane est schema nostrum. 2 0 fere. 2 1 dioecesium. 2 2 dicere. 
2 3 altiora regiminis dioecesani essent includenda. ínter alia haec mihi videntur 
deberi tractari pro hodierno statu dioecesium: a) necessitas in tuto ponendi conti­
nuitatem in laboribus dioeceseos, quando plures episcopi sese succedunt. In hac 
re capitulum cathedrale nullam offert solutionem. 2 4 principia. 2 5 ut ita 

dicam, ut episcopus non debeat solus sustinere responsabilitatem. 2 6 magni. 
2 7 Adiutorium episcoporum provinciae esset valde opportunum; c) principia fun-
damentalia organizationis modernae laboris sacerdotalis. 2 8 deest. 2 9 pas-
sim sermo fit. 3 0 schema. 3 1 per indicium enuntiet. 3 2 deest. 3 3 deest. 
3 4 Evangelii praedicandi et animas regendi. 3 5 quae vero munia exsequi pos-
sint a laicis. 3 6 Paucis concludo. 3 7 inconsentaneae videntur latae pa-
roeciae, ut latae dioeceses, ut latae urbes. 3 8 efficacitatis. 

14 

E X C . M U S P. D . FRANCISCUS JOP 
Episcopus tit. Dauliensis 

Venerabiles Patres, 

Máxime laudandum est propositum schematis decreti de apta et 
congruenti dioecesium circumscriptione. Aperitur porta ad amovendas 
multas difficultates, quae in non paucis dioecesibus ex parum apta 
finium circumscriptione profluunt. Fines aliquarum dioecesium saepe 
variis eventibus politicis, bellicis vel oeconomicis decursu saeculorum 
efformati, minime nunc respondent exigentiis pastoralibus, nec, eo magis, 
etiam ipsi vitae religiosae fidelium. Adhuc inveniuntur pagi, quorum 
incolae ad participandum officiis divinis, ad audiendum Sacrum die 
dominica vel ad sacramenta recipienda in ecclesia propria paroeciae, 
longum iter debent suscipere et nonnisi transeúntes per territorium aliae 
paroeciae ad propriam ecclesiam pervenire possunt. Sunt etiam nunc 
dioeceses magno numero fidelium constantes, quarum civitates episco­
pales, ubi domus episcopi, sedesque eius curiae et seminarii dioecesani 
ad fines alienae dioecesis sita est, non ergo in medio, sed ad ipsum limi­
tem propriae dioecesis invenitur. Haec omnia non exiguum impedi-
mentum constituunt in regimine dioecesis exercendo, in promovenda 
vita religiosa fidelium et etiam in accessu fidelium ad episcopum. Mé­
rito igitur nova circumscriptio dioecesium a Concilio Oecumenico sta-
tuitur. 

Sed in schemate decreti apparere videtur quaedam anxietas, ne post 
illam novam circumscriptionem nimis parvae dioeceses constituantur, 
ac propterea, ne ob penuriam sacerdotum aut opum deficientiam epi­
scopi impares sint consulere difficultatibus ex hoc exortis. Nihil proinde 
dicitur de concretis criteriis et normis in hisce divisionibus, dismem-
brationibus et circumscriptionibus servandis, nullaque in schemate de­
creti inveniuntur praescripta saltem approximative indicantia quaenam 
dioeceses dividi debeant et qualis numerus fidelium constituere potest 
magis optatam multitudinem populi pro erectione dioecesis requirendam. 

Non est facile criteria certa proponere, nam in diversis nationibus 
diversae inveniuntur condiciones oeconomicae, varia habentur in sin-
gulis regionibus media communicationis, inaequalis est etiam gradus 
civilisationis, proinde communis regula nonnisi caute proponi potest. 
Videtur tamen, quod fere ubique dioecesis, in qua numerus fidelium non 
excedit quingenta milia, omnino apta est ad constituendum et susten-
tandum seminarium maius, ad omnia alia instituía dioecesana condenda. 
Maior numerus fidelium difficilem reddit efficacem curam pastoralem 
ex parte episcopi exercendam. Magnae civitates dismembrari non pos­
sunt, ideoque in hisce urbibus ex necessitate una tantum dioecesis per-
manere debet, sed suburbia possunt et debent proprias dioeceses consti-
tuere. Altera ex parte, minimum numerum fidelium pro constituenda 
aliqua dioecesi vel pro retinenda dioecesi iam exsistente requisitum, fere 
in ómnibus regionibus europaeis, ad 200.000 Concilium potest definiré. 

Non placent illa, quae in par. 27 schematis statuuntur circa necessi-
tatem supprimendi parvas dioeceses. Certe sustineri non possunt, si 
prorsus incapaces sunt ob exiguum numerum fidelium ad sustentandum 
seminarium, curiam, etc., sed tune potius uniri debent unione aeque-
principali, i. e., unione in persona episcopi cui conferuntur, sed non sup-
primi. Agitur enim haud raro de dioecesibus antiquis, immo antiquis-
simis per plura saecula a temporibus valde remotis, non raro, prout in 
Italia oceurrit, iam a primis Ecclesiae saeculis exsistentibus. Hoc modo 
unitae dioeceses possunt habere commune seminarium et unicam com-
munem curiam. 

In finibus dioecesium ordinandis curandum etiam est, ut non solum-
modo unaquaeque dioecesis territorio continuo constet, sed ut sedes 
episcopalis, quantum possibile erit, in medio dioecesis posita sit. 

Ad art. 32: commissio de dioecesium et provinciarum ecclesiasti-
carum mutationibus iuxta schema decreti permanens esse debet. Divisio 
dioecesium et provinciarum est opus, quod semel pro dimidio vel tertia 
parte saeculi absolví tur et postea ad longum temporis spatium cessat; 
non videtur ergo esse sufficiens ratio, ut haec commissio permanenter 
exsistere debeat. Esset ens iuridicum sine necessitate perenniter consti-
tutum, vel etiam cum quodam damno Ecclesiae coniunctum, nam pro-
cessus divisionis et circumscriptionis finium dioeceseos eo modo sine 
fine protractus magnam incertitudinem et inquietudinem populi atque 
cleri provocaret. 

Ipsa etiam commissio non videtur esse necessaria, nam soli epi­
scopi in conferentiis episcopalibus possunt certis et determinatis tempo­
ribus ad id convenire ut, collatis consiliis determinent, quaenam muta-
tiones et circumscriptiones dioecesium et provinciarum proprii eorum 

territorii necessaria sint. Contra renuentes et imprudenter protestantes 
quod fere nunquam accidere potest, omnes enim bonum spirituale ani­
marum prae oculis habent, datur semper decisio Apostolicae Sedis, ad 
quam spectat has mutationes iuridice paragere. Dixi. 

15 

E X C . M U S P . D. AURELIUS SORRENTINO 
Episcopus Bovensis 

Venerabiles Patres, 

Laudabiliter ac cum spiritu veré pastorali, huic Concilio proprio, 
in n. 27 cap. IV schematis decreti de episcopis ac de dioecesium regi­
mine sancitur principium genérale: « (Dioeceses), quae sint nimis par-
vae, alii dioecesi uniantur aut supprimantur, vel ex pluribus parvis 
nova dioecesis constituatur », etsi in nota principium valde attenuari 
videtur cum animadvertitur in hoc negotio caute et prudenter agendum 
esse, ne inde suscitetur in clero et populo perturbatio vel seditio contra 
ecclesiasticas auctoritates. 

Certo, difEcultates obiectivae, non spernendae et non paucae sunt, 
tum geographicae tum sociales et politicae, tum praesertim historicae, 
sed, ut mihi videtur, non sunt nimis exaggerandae et nullo in casu 
bono animarum anteponendae. «Animarum salus, dicit introductio 
schematis nostri, lex in Ecclesia Christi suprema, semper prae oculis 
est habenda cum de pastorali ministerio fit sermo ». 

Nunc vero, existentia multarum dioecesium, quae parvae vel minimae 
sunt, ut, e. g. evenit in Italia, mea humili sententia, non bonum sed 
damnum est consideranda, etsi apparenter contrarium videri possit, et 
obstaculum impediens quominus verbum Dei minus difficulter diffun-
datur et bono animarum convenienter consulatur. Et revera: 

1. Dioecesis non tantum territorium consideran debet, sed pars 
Ecclesiae, in qua, in unitate vitae et regiminis, Corpus Christi aedifi-
catur. Unde tales conditiones, in primis quoad ambitum et numerum 
fidelium, habeat necesse est, ut finis proprius, i. e., salus animarum et 
bonum Ecclesiae quam perfecte assequi possit. 

2. Talis finis convenienter obtineri non potest in dioecesi in qua 
a) institutiones et opera, quae pro fructuosa vita et activitate necessaria 
sunt, haberi non possint; b) sacerdotes deficiant, nec spes affulget in 
posterum haberi posse; c) res oeconomicae non suppetant; d) semina-
rium, quod iuxta praescriptum can. ...2, unaquaeque dioecesis habere 

debet, constituí non possit, vel, si adest, nonnisi magna cum dificúltate 
regatur, cum alumni pauci sint, praepositi plerumque non convenienter 
formati, ad multas occupationes et activitates saepe addicti, et aedes 
normis hygienicis non. respondeant. 

Nec aliquis dicat huic difficultati seminariis interdioecesanis vel regio-
nalibus obvenire posse. Seminaria interdioecesana et regionalia ut reme­
dium extraordinarium consideranda sunt, cui necessario recurrendum 
praecise quia dioecesis parva et ex sese impar sit. Ordinarie sacerdotes 
in propria dioecesi formandi sunt, sub vigilantia et paterno influxu 
proprii episcopi, qui pater est suorum sacerdotum. Dioecesis sine semi­
nario, saltem minore, corpus sine corde mihi videtur; e) ofEcia dioece­
sana constituí nequeant, aut, si constituta, nonnisi modo satis imper­
fecto agere possint, modernis exigentiis et normis pastoralibus minime 
respondente; /) apostolatus laicorum, qui in dies magis magisque neces­
sarius apparet, et adsociationes sic dictae Actionis Catholicae ordinari 
et moderan non possint. 

3. Praeterea, in parvis dioecesibus normae disciplinares et litur-
gicae facile relaxantur, cum deficiant idonei et efflcaces collaboratores 
episcopus ex sese cogitur omnia faceré et ita eius dignitas in pertrac-
tandis vel minimis negotiis saepe vilescit. 

4. In Italia circiter tercentae dioeceses habentur, quarum multae 
parvae nimis, cum decem aut viginti aut triginta paroecias habeant, 
quae simul decem, aut viginti aut triginta milia fidelium non excedunt. 

Necessitas revisionis ergo urgens est, ab ipsis fidelibus saepe exqui­
sita, a sacerdotibus, qui bonum Ecclesiae et salutem animarum veré 
intendunt, admissa, ab Episcopis (saltem a maiore eorum parte) desi-
derata. 

Circumscriptiones dioecesium in Italia circa annum mille statutae 
sunt. Ex tune mutationes partíales et minoris momenti factae sunt. 

Ex anno mille, per alternam omnipotentiam humanae sortis, ut 
verbis poetae utar, multa mutata sunt: transmigrationes populorum, 
magnae civitates in pagos reductae, civitates novae exortae, mores fide­
lium in dies mutantes, progressus technicus, mutationes geographicae, 
bella, etc., conditiones históricas et ambientales funditus everterunt et 
novas conditiones effecerunt ita ut hodiernae limites dioecesium anti-
historici, antigeographici, antipastorales considerandi sunt. 

Ecclesia non est tantum cusios traditionum antiquarum, sed mater 
vigilans, organum vivens, quae modos magis aptos perquirere debet ut 
homines nostri temporis facilius salvi fiant. 

Iamvero, necessitas revisionis pluries admissa est. Etiam in Pactis 
Lateranensibus inter S. Sedem et Italiam sermo fit, etsi, meo humili 

iudicio, criterium revisionis ibi statutum non videtur magis idoneum, 
quia episcopus praefectis provinciae aequiparari non potest. Sed optata 
revisio nondum peracta est. 

Perturbationes et seditiones vitari possunt vel saltem minui si, 
auditis episcopis quorum interest, programma genérale revisionis, sal­
tem per provincias, statuatur, ita ut revisio non appareat ut mortificado 
quaedam istius vel illius dioecesis singillatim sumptae, sed revisio gene-
ralis ad bonum commune statuta et approbata. Iam haec disceptatio 
quae in hoc Concilio fit, bonum initium considerari potest pro praepara-
tione psychologica fidelium. 

Unde concludo. Principium genérale in n. 27 sancitum ad efíectum 
deducatur caute, prudenter et gradatim utique, sed etiam cum debita 
et necessaria tempestivitate. Hoc postulat bonum animarum. 

Ex revisione limitum dioecesium, ex suppressione dioecesium quae 
nimis parvae sunt et ex eorum unione alii dioecesi multa bona Eccle­
siae et fidelibus obvenire possunt et obvenient. 

Si mihi licet verba usurpare card. Marella in introductione istius 
decreti ...3 adhibita, paulo tamen mutata, dicam: « Illud etiam notetur 
oportet, quod saepe certa quaedam media valde utilia et opportuna 
decurrente tempore comprobata sunt quae ab initio vel diíficiliora vel 
impossibilia vel etiam noxia videbantur ». Dixi. 

In textu scripto tradito: 1 propter exiguum fidelium et sacerdotum nume­
rum. 2 1354 § 1. 3 (pag. 7). 

16 

E X C . M U S P. D. SEBASTIANUS SOARES DE RESENDE 
Episcopus Beirensis 

Patientissimi Patres, humanissimi Auditores et Observatores, 

De divisione dioecesium et relate ad prooemium cap. IV huius 
schematis breviter loquar et clare. 

1. De necessitate divisionis magnarum dioecesium. Episcopus est 
pastor et bonus pastor esse debet et propterea officium eius est oves suas 
cognoscere ut illae eum cognoscant. Praeterea, ut Iesus Christus, ita 
pastor bonus dicere debet et faceré: « Oves meae vocem meam au-
diunt... et sequuntur me et ego vitam aeternam do eis ». Secundum 
verba haec, missio divina pastoris, apud oves suas, personalis est et 
per actus et contactus personales est fungenda, sive in linea instructio-

nis in ordine ad fidem, sive in linea gratiae in ordine ad vitam commu-
nicandam. Atque episcopus qui dioecesim valde magnam possidet, quoad 
extensionem territorii, vel quoad animarum numerum in territorio degen-
tium, illam regere et pascere et sanctificare non poterit secundum neces-
sitates mundi hodierni. In actualibus circumstantiis, sive propter cele-
ritatem progressus scientiae et technicae, sive propter perfectionem 
instrumentorum communicationis socialis, quae velocem provocant evo-
lutionem vitae societatis, episcopus in dioecesi nimis extensa et nimis 
populosa, erit sicut proprietarius dives in magno latifundio suo, in 
quo praecise quia latifundium est, fructus non sunt sed e contra spinae 
abundant. In hoc casu episcopus magnus princeps esse potest sed for-
tasse bonus pastor difEcile erit. 

Liceat mihi, modeste sed firmiter, aliquid de hac re ex propria 
experientia loqui. Nam, viginti annos antea, munus unius dioecesis 
assumpsi ut episcopus residentialis. Hodie, territorium omnino idem 
huius eiusdem dioecesis, per spontaneam petitionem meam apud S. Se­
dem, constituit tres dioeceses cum suis episcopis, in hoc sacro Concilio 
praesentibus. Nec propter hoc paternitatem illam, de qua satis locutum 
est in hac aula, ego perdidi. Et cogito illam etiam non perderé quando, 
in hora propria, renuntiationem meae actuali dioecesi, magna cum solli-
citudine petam. Quaestio non est tantum de paternitate sed praesertim 
de pastoritate, et pastor senex vel cum magna dioecesi1 difficile pastor 
bonus esse potest. 

2. De aliquibus obiectionibus contra divisionem dioecesium. In 
prooemio cap. IV in linn. 8 ss., dicitur {sunt verba ipsius schematis2): 
« Cavendum est ne, ob nimiam territorii parvitatem etc., episcopi im­
pares sint congruenter consulere innumeris sui gregis difficultatibus et 
habere sustentareque omnia officia et instituta, quae ad rectum régi­
men necessaria usu comprobantur». Hoc certissimum est. ...3 Ali-
qua ex istis institutis vel officiis, v. g. seminaria, tribunalia ecclesia-
stica, etc., ut iam fit in multis nationibus, modo spontaneo vel per 
determinationem S. Sedis, constituere non debemus in ordine ad unam 
tantum dioecesim sed in ordine ad plures dioeceses vel ad provinciam 
ecclesiasticam, etc. Nam talia officia vel instituta, si ad inserviendum 
pluribus dioecesibus constituentur, facilius est illa parari aptiora quoad 
sufficientiam aedificiorum, quoad personas bene et convenienter prae-
paratas, quoad numerum et qualitatem instrumentorum laboris et, con-
sequenter, quoad exitum valde desiderandum et ut est desiderandum. 
Praeterea, quia limitati sumus ex omni parte, etiam sumus valde pro-
clivi ad ómnibus imponendum limitem et quamobrem, saepe, Eccle­
siam catholicam confundimus cum dioecesi nostra, etiam si aliae multae 

15 

sint dioeceses. Ergo si officia aliqua vel instituta in linea interdioece-
sana eriguntur, non solum melior exitus in laboribus obtinebitur sed 
etiam effectus magis educativus consequetur apud populum Dei, apud 
clerum et etiam apud nos relate ad veram dimensionem Ecclesiae 
Christi. 

3 et ultimo. De aliquibus criteriis divisionum dioecesium. Crite-
rium divisionis dioecesium aliud esse non potest nisi maior efficacia 
salutis animarum. Attamen alias circumstantias prae oculis aliquando 
habere debemus sed non omnes quae in prooemio referuntur. Nam in 
citato prooemio, in linn. 2 1 ss., dicitur quod spectare oportet — sunt 
verba ipsius schematis 4 —• « ad stirpis diversitatem, ad communitatis 
dioecesanae seu provincialis spiritualem cohaerentiam, ad peculiaria 
adiuncta socialia, oeconomica, etc. ». 

Si autem in dioecesium divisione « ad stirpis diversitatem » atten-
dimus, tune racismus anthropologicus habebitur, et omnes homines ex 
quacumque natione, statu sociali, colore, veri homines sunt et omnes 
fratres in Christo. 

Si autem « ad communitatis dioecesanae seu provincialis spiritualem 
cohaerentiam », in eadem quaestione de dioecesium divisione inspici-
mus, tune erit racismus spiritualis, quia dioeceses pro intellectualibus 
et dioeceses pro non intellectualibus diversae constituentur. Et magis 
quam cultura animae est ipsa anima quae, in ómnibus hominibus, est 
omnino eadem. 

Si tamen in re constitutionis dioecesium prae oculis habetur « pecu­
liaria adiuncta socialia, oeconomica... », dioeceses pro divitibus habentur 
diversae de dioecesibus pauperum et hoc erit racismus socialis omnino 
damnandus. Nam temporalia bona a Deo creata sunt ut ómnibus homi­
nibus inserviant...5 

Ómnibus his considerationibus bene perpensis, liceat mihi, Patres 
conciliares, aliquid vobis proponere: 

a) Criterium principale et unicum in divisione et erectione dioe­
cesium habeatur tantum maior efficacia salutis animarum. 

b) Visitatio illa pastoralis dioecesium, per quinquennium, secun­
dum ius canonicum, declaretur inactualis quia hodie, per quinqué annos, 
mundum destruere et alium mundum aedificare possunt. 

c) In re de dioecesium divisione vitetur omne illud quod racismo 
sapiat quia talis conceptio socialis humana non est et multo minus 
christiana. 

d) et ultimo. Denique in problemate de divisione dioecesium 
et provinciarum ecelesiasticarum spectare oportet ad statum actualem 
societatis et ad circumstantias eius evolutionis. Dixi. 

In textu scripto tradito: 1 magnam dioecesim possidens. 2 deest. 3 At-
tamen exaggerare non debemus tales difficultates. 4 deest. 5 Iterum ve-
niam peto ut de hac re vobis dicam aliquid a me personaliter cognitum. In mea 
dioecesi catholici habentur africani ex multis stirpibus, sinenses, graeci, euro-
paei, etc., qui simul et indistincte sunt in ecclesiis, in Organizationibus Actionis Ca-
tholicae, etc. Ergo. 

Moderator: Audiatur secretarius generalis, qui dabit exitum suffra-
gationum. 

Secretarius generalis: Exitus primae suffragationis, nempe circa 
prooemium et cap. I schematis de instrumentis communicationis so­
cialis: 

Praesentes votantes 2.168 
Dixerunt placet 1.832 

non placet 92 
placet iuxta modum 243 

Suffragium nullum 1 

Altera suffragatio, circa cap. I I et clausulas: 

Praesentes votantes 2.126 
Dixerunt placet 1.893 

non placet 103 
placet iuxta modum 125 

Suffragia nulla 5 

Ergo dúo capita Patribus placuerunt, iuxta art. 39 et art. 61, § 6 
Ordinis Concilii celebrandi. 

Statuunt tamen em.mi moderatores, usi facúltate art. 61, § 7, ut 
nova suffragatio fíat super integro schemate próxima hebdómada, die 
designanda. Statuit enim haec paragraphus: « In peculiaribus casibus 
moderator novam potest suífragationem super integro schemate exqui-
rere, quo in casu Patres suum iudicium proferunt schedula, adhibita 
formula placet vel non placet ». Ergo próxima hebdómada, die sta-
tuenda, fiet suffragatio super integro schemate de instrumentis commu­
nicationis socialis, cum formulis placet et non placet tantum. 

Moderator: Congregatio próxima erit eras, hora nona. 

Em.mus P. D . E U G E N I U S card. T I S S E R A N T : Reponatur Sacrosanc-
tum Evangelium. 


